
Монгол Улсын Их Хурлын 2009 оны хаврын ээлжит чуулганы Хууль зүйн байнгын хорооны 2009 оны 04 дүгээр сарын 28-ны өдөр /Мягмар гараг/-ийн хуралдаан 15 цаг 15 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Х.Жекей ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд:


Чөлөөтэй: Б.Бат-Эрдэнэ, С.Баяр, Д.Лүндээжанцан, Р.Гончигдорж, Д.Оюунхорол, Х.Тэмүүжин, Д.Тэрбишдагва, Ж.Энхбаяр, Ц.Элбэгдорж, 


Нэг. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Монгол Улсын Хууль зүй, дотоод хэргийн сайд Ц.Нямдорж, газрын дарга Ц.Цолмон, мэргэжилтэн Ч.Дондогмаа, УИХ-ын Тамгын газрын хуулийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж, референт Э.Ганболд нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаарх танилцуулгыг ажлын хэсгийн ахлагч, УИХ-ын гишүүн Ж.Сүхбаатар танилцуулав.


Ажлын хэсгийн танилцуулгатай холбогдуулан УИХ-ын гишүүн Э.Бат-Үүл, З.Энхболд нарын асуусан асуултад УИХ-ын гишүүн Ж.Сүхбаатар, ажлын хэсгээс Д.Нарантуяа нар хариулж, тайлбар хийв.


Хэлэлцэж буй асуудалтай холбогдуулан УИХ-ын гишүүн З.Энхболд, Х.Жекей, Э.Бат-Үүл нар санал хэлэв.


Х.Жекей: - 1.Зарчмын зөрүүтэй саналын томъёоллоор санал хураалт явуулъя.

1.УИХ-ын гишүүн Э.Бат-Үүлийн гаргасан,  Монгол улсын Нэгдсэн төсвийн тухай хууль, Төсвийн байгууллагын удирдлага, санхүүжилтийн тухай хуулийн шинэчилсэн найруулгыг жагсаалтын 147-д нэмье гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


2.УИХ-ын гишүүн З.Энхболд, Х.Жекей нарын гаргасан, Гэр бүлийн хүчирхийлэлтэй тэмцэх тухай хуульд нэмэлт, өөрчлөлт оруулах саналыг жагсаалтад оруулъя гэсэн саналыг  дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


3.УИХ-ын гишүүн З.Энхболд, Х.Жекей нарын гаргасан, Хүн худалдаалах тухай Полярмогийн конвенцид нэгдсэнтэй холбогдуулан Эрүүгийн хууль болон бусад хуулиудад нэмэлт, өөрчлөлт оруулах гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


Ажлын хэсгийн санал, Байнгын хороодоос гаргасан саналаар санал хураалт явуулъя.


2.Үндсэн чиглэлийн төсөлд өөрчлөлт оруулах саналууд:


1.УИХ-ын гишүүн Су.Батболд, Р.Буд нарын гаргасан, “Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл” гэсэн хэсгийн 141, 142, 143, 144, 145, 147 дахь хүснэгтэд заасан хуулийн төслүүдийг санаачлах гишүүдэд уг төслүүдийг боловсруулах ажлын хэсэгт орсон УИХ-ын гишүүдийн нэр зааж оруулах гэсэн саналыг дэмжиж байгаа гишүүд гараа өргөнө үү.
 


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


2.УИХ-ын гишүүн З.Алтай, П.Алтангэрэл, Р.Буд, Ц.Цэнгэл нарын гаргасан, Үндсэн чиглэлийн төслийн 144 дэх хүснэгтийн “УИХ-ын Сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацаа 2010” гэснийг “2009” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


3.УИХ-ын гишүүн П.Алтангэрэл, З.Алтай, Р.Буд, Ц.Цэнгэл нарын гаргасан, Үндсэн чиглэлийн төслийн 145 дахь хүснэгтийн “Орон нутгийн хурлын сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацаа “2010” гэснийг “2009” гэж өөрчлөх гэсэн саналыг дэмжиж байгаа гишүүд гараа өргөнө үү.



Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


4.УИХ-ын гишүүн Су.Батболд, Д.Лүндээжанцан, Ц.Шинэбаярын гаргасан, Үндсэн чиглэлийн төслийн 124 дэх хүснэгтийн “Шударга бус өрсөлдөөнийг хориглох тухай” хуулийн шинэчилсэн найруулгын төслийн “2012” гэсэн өргөн мэдүүлэх хугацааг “2009” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


5.УИХ-ын гишүүн Ж.Сүхбаатарын гаргасан, Үндсэн чиглэлийн 146 дахь хүснэгтийн “Орон нутгийн санал асуулгын тухай” хуулийн төслийн “2012” гэсэн өргөн мэдүүлэх хугацааг “2010” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


6.УИХ-ын гишүүн Ж.Сүхбаатарын гаргасан, Үндсэн чиглэлийн төслийн 148 дахь хүснэгтийн “Хот тосгоны эрх зүйн байдлын тухай хуульд нэмэлт, өөрчлөлт оруулах тухай” хуулийн төслийн “2012” гэсэн өргөн мэдүүлэх хугацааг “2010” гэж өөрчлөх, мөн 6,7,8,14 дэх заалтад байгаа “2012” гэснийг “2010” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


9.УИХ-ын гишүүн Д.Зоригтын гаргасан, Үндсэн чиглэлийн төслийн 1 дүгээр хэсгийн 15 дахь хүснэгтийн “Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хууль” гэснийг Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 151 дэх хүснэгтийн “Олон хүүхэд төрүүлж өсгөсөн эхийг урамшуулах тухай хууль” гэсэнтэй нэгтгэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.УИХ-ын гишүүдээс Үндсэн чиглэлийн төсөлд тусгуулах саналууд.
1.УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Үндсэн чиглэлийн төсөлд “Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

2.УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Үндсэн чиглэлийн төсөлд “Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан Үндсэн чиглэлийн төсөлд “Цэргийн албан хаагчийн тэтгэвэр, тэтгэмжийн хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

4.УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Үндсэн чиглэлийн төсөлд “Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

5.УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Үндсэн чиглэлийн төслийн УИХ-ын тогтоолын төсөл гэсэн хэсэгт: “Монгол Улсын төрийн цэргийн бодлогын үндэс” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

6.УИХ-ын гишүүн Я.Батсуурь, Г.Батхүү, нарын гаргасан, Үндсэн чиглэлийн төсөлд “Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1

Бүгд


10

Гишүүдийн олонхийн саналаар дэмжигдлээ.

7.УИХ-ын гишүүн Ч.Сайханбилэг, Д.Энхбат, З.Энхболд нарын гаргасан, Үндсэн чиглэлийн төсөлд “Электрон /цахим/ гарын үсгийн тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

8.УИХ-ын гишүүн Ц.Батбаярын гаргасан, Үндсэн чиглэлийн төсөлд “Гэр хорооллыг орон сууцжуулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

9.УИХ-ын гишүүн Д.Дондогийн гаргасан, Үндсэн чиглэлийн төсөлд “Төр, сүм хийдийн харилцааны тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

10.УИХ-ын гишүүн Д.Дондогийн гаргасан, Үндсэн чиглэлийн төсөлд “Монгол Улсын Тэмдэгтийн хураамжийн хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11


Гишүүдийн олонхийн саналаар дэмжигдлээ.

11.УИХ-ын гишүүн Х.Бадамсүрэн, Ц.Баярсайхан нарын гаргасан, Үндсэн чиглэл батлах тухай УИХ-ын тогтоолын төслийн 3 дугаар заалтад цаг үеийн нэн шаардлагатай хууль, УИХ-ын тогтоолын төслийг Үндсэн чиглэлд тусгагдсан эсэхийг харгалзахгүйгээр УИХ-д өргөн мэдүүлэн хэлэлцүүлж байхыг Засгийн газарт үүрэг болгосон заалт оруулах гэсэн саналыг дэмжиж байгаа  гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

12.УИХ-ын гишүүн Х.Тэмүүжиний гаргасан, Үндсэн чиглэлийн төслийн бүтцийн  2 дахь хүснэгтийн хуулийн төслийн нэр, 6 дахь хүснэгтийн “тухайн хуулиар зохицуулах харилцааны товч агуулга” хоёрын байрыг солих гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

13.УИХ-ын гишүүн Х.Тэмүүжиний гаргасан, Үндсэн чиглэлийн төслийн бүтцийн 3, 4 дэх хүснэгтийг нэгтгэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхий саналаар дэмжигдлээ.

15.УИХ-ын гишүүн Х.Тэмүүжиний гаргасан, Үндсэн чиглэлийн төсөлд Үндсэн хуулийн цэцийн тухай хуульд нэмэлт, өөрчлөлт оруулах тухай хууль гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

16.УИХ-ын гишүүн Х.Тэмүүжиний гаргасан, Үндсэн чиглэлийн төсөлд Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хууль гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Хууль зүйн байнгын хорооны ажлын хэсгийн дэмжээгүй саналууд:
1.УИХ-ын гишүүн З.Алтай, Р.Буд нарын гаргасан,Үндсэн чиглэлийн төслийн 1 дүгээр хэсгийн Эрдэс баялаг, эрчим хүчний чиглэлээр гэсэн хэсгийн хүснэгтийн 46-д байгаа “Ашигт малтмалын тухай хуульд нэмэлт, өөрчлөлт оруулах тухай хууль гэсний хугацааг наашлуулах гэсэн саналыг дэмжиж байгаа гишүүд гараа өргөнө үү.

Зөвшөөрсөн 
0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

2.УИХ-ын гишүүн З.Алтай, Р.Буд, Ц.Цэнгэл нарын гаргасан, Үндсэн чиглэлийн төслийн УИХ-ын тогтоолын төсөл гэсэн хэсгийн “Малчдын талаар төрөөс баримтлах бодлого” гэсний хугацааг нааш нь татах гэсэн саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

3. УИХ-ын гишүүн П.Алтангэрэлийн гаргасан, Үндсэн чиглэлийн төсөлд “Улс төрийн намуудын тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

4.УИХ-ын гишүүн З.Алтай, П.Алтангэрэл, Г.Батхүү, Р.Буд, Ц.Цэнгэл нарын гаргасан, Үндсэн чиглэлийн төсөлд “Гадаадын хөрөнгө оруулалтын тухай хуульд нэмэлт, өөрчлөлт оруулах тухай хууль” гэж  нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

5.УИХ-ын гишүүн П.Алтангэрэл, Г.Батхүү нарын гаргасан, Үндсэн чиглэлийн төсөлд “Ашигт малтмалын тухай хуульд нэмэлт, өөрчлөлт оруулах тухай хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

6.УИХ-ын гишүүн Х.Бадамсүрэн, С.Бямбацогт, А.Тлейхан нарын гаргасан, Үндсэн чиглэлийн төсөлд “Уул, уурхайн хууль” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

7.УИХ-ын гишүүн З.Алтай, Р.Буд, Ц.Цэнгэлийн гаргасан, Үндсэн чиглэлийн төсөлд “Хөдөө аж ахуйн биржийн тухай хууль” гэж нэмэх гэсэн  саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

8.УИХ-ын гишүүн Х.Бадамсүрэн, А.Тлейхан нарын гаргасан, Үндсэн чиглэлийн төслийн УИХ-ын тогтоолын төсөл гэсэн хэсэгт “Нүүрс хөтөлбөр” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.

9.УИХ-ын гишүүн Г.Батхүү, Р.Буд, Ц.Цэнгэл нарын гаргасан, Үндсэн чиглэлийн төслийн 2 дугаар хэсгийн УИХ-ын тогтоолын төсөл гэсэн хэсэгт: “Дотоодын үйлдвэрүүдийн хэрэгцээнээс 2009 онд илүү гарсан малын гаралтай түүхий эд, арьс шир, ноос, ноолууран бүтээгдэхүүнийг хилийн боомтуудаар гаргах замахар ард иргэдийг мөнгөжүүлэх тухай УИХ-ын тогтоол” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

5

Татгалзсан

6

Бүгд


11

Гишүүдийн олонхийн саналаар дэмжигдсэнгүй.

10.УИХ-ын гишүүн Ц.Баярсайхан, А.Тлейхан, П.Алтангэрэл, Г.Занданшатар, С.Бямбацогт, Х.Бадамсүрэн, Ж.Батсуурь, Р.Буд, Р.Раш, Ц.Цэнгэл нарын гаргасан, Үндсэн чиглэлийн төсөлд “Говийн болон алслагдсан бүс нутгийн нэмэгдэл олгох тухай хууль” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.

Ажлын хэсэг Байнгын хорооны саналыг хасах санал гаргав.

1. УИХ-ын гишүүн  П.Алтангэрэл, З.Алтай, Г.Батхүү, С.Бямбацогт, Р.Буд, А.Тлейхан, Ц.Цэнгэл нарын гаргасан, Үндсэн чиглэлийн төсөлд Үндсэн хуульд нэмэлт, өөрчлөлт оруулах тухай хууль” гэж нэмэх гэсэн Байнгын хорооны саналыг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 40 минутад хэлэлцэж дуусав.

Хоёр. Хууль зүй, дотоод хэргийн яам болон түүний харьяа агентлагуудын үйл ажиллагаатай танилцсан тухай ажлын хэсгийн танилцуулга
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, Цагдаагийн ерөнхий газрын дарга Д.Сандаг-Очир, Хил хамгаалах ерөнхий газрын дарга А.Баатарцогт, Шүүхийн шийдвэр гүйцэтгэх ерөнхий газрын дарга Д.Батжаргал, мөн газрын ахлах гүйцэтгэгч Р.Буджав, Санхүү, төлөвлөлт, бодлогын газрын дарга О.Шагдарсүрэн, Гадаадын иргэн, харьяатын асуудал эрхлэх газрын дарга Д.Мөрөн, Архивын ерөнхий газрын дарга Д.Өлзийбаатар, Хууль зүйн үндэсний хүрээлэнгийн захирал Н.Мягмарсүрэн, Шүүхийн шинжилгээний үндэсний хүрээлэнгийн захирал Ч.Алтанхишиг, Хууль зүйн байнгын хорооны зөвлөх Б.Баасандорж, референт А.Адъяасүрэн нарын бүрэлдэхүүнтэй ажлын хэсэг байлцав.

Танилцуулгыг урьдчилан тараасан тул УИХ-ын гишүүн Э.Бат-Үүл, Ж.Сүхбаатар нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан нар хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн Ж.Сүхбаатар, Э.Бат-Үүл, Ц.Нямдорж нар санал хэлэв.

Уг асуудлыг 17 цаг 30 минутад хэлэлцэж дуусав.

Гурав.Дэд хорооны бүрэлдэхүүнд өөрчлөлт оруулах тухай
Байнгын хорооны дарга Х.Жекей Хүний эрхийн дэд хорооны бүрэлдэхүүнээс УИХ-ын гишүүн Ч.Сайханбилэг гишүүнийг чөлөөлж, УИХ-ын гишүүн Ц.Мөнх-Оргил, Х.Тэмүүжин нарыг тус дэд хорооны бүрэлдэхүүнд оруулсан тухай мэдээлэв.

Хуралдаан 17 цаг 35 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА
  Х.ЖЕКЕЙ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ
 Б.БАТГЭРЭЛ
УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ ХУУЛЬ

ЗҮЙН БАЙНГЫН  ХОРООНЫ 04 ДҮГЭЭР САРЫН 28-НЫ
ӨДРИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 15 минутад эхлэв.

Х.Жекей: -Хуралдаанаар хэлэлцэх асуудлыг танилцуулъя.


1.Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


2.Хууль зүй, дотоод хэргийн яам болон түүний харьяа агентлагуудын үйл ажиллагаатай танилцсан ажлын хэсгийн танилцуулга

3.Бусад /Хүний эрхийн дэд хорооны бүрэлдэхүүнээс УИХ-ын гишүүн Ч.Сайханбилэгийг чөлөөлж, УИХ-ын гишүүн Ц.Мөнх-Оргил, Х.Тэмүүжин нарыг Хүний эрхийн дэд хорооны бүрэлдэхүүнд оруулах тухай.


Хэлэлцэх асуудалтай холбогдуулан өөр асуулттай гишүүд байна уу?


-Алга байна.


Асуултаа баталъя.


-Баталлаа.

1. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


Ажлын хэсгийн танилцуулгыг ажлын хэсгийн ахлагч Ж.Сүхбаатар танилцуулна. Ажлын хэсэгт Ж.Сүхбаатар ахалсан, бүрэлдэхүүнд нь УИХ-ын гишүүн Б.Бат-Эрдэнэ, Р.Гончигдорж, Д.Одбаяр, Х.Тэмүүжин нар орж ажилласан байна.


Ажлын хэсгийн ахлагч, УИХ-ын гишүүн Ж.Сүхбаатарыг танилцуулга хийхийг урьж байна.


Ж.Сүхбаатар: - Байнгын хорооны гишүүдийн энэ өдрийн амрыг эрье. 


Хууль зүйн байнгын хорооны дарга, эрхэм гишүүд ээ.


Хууль зүйн байнгын хорооны 2009 оны 4 дүгээр сарын 10-ны өдрийн 5 дугаар тогтоолоор “Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай” УИХ-ын тогтоолын төслийг чуулганы нэгдсэн хуралдаанаар хэлэлцүүлэх бэлтгэл ажлыг хангах үүрэг бүхий ажлын хэсгийг байгуулсан.


Ажлын хэсгийг УИХ-ын гишүүн Ж.Сүхбаатар ахалж, бүрэлдэхүүнд нь УИХ-ын гишүүн Б.Бат-Эрдэнэ, Р.Гончигдорж, Д.Одбаяр, Х.Тэмүүжин нар орж, ажлын хэсэг 2009 оны 4 дүгээр сарын 23, 27-ны өдрүүдэд тус тус хуралдаж ажилласан болно.


Дээрх тогтоолын төслийг бусад Байнгын хороод хуралдаанаараа хэлэлцэж гаргасан санал, дүгнэлт болон санал хураалгахаар гаргасан саналын томъёолол тус бүр дээр ажлын хэсгийн хуралдаанаар гишүүд нэг бүрчлэн ажиллаж, ажлын хэсгийн гишүүдээс дараахь саналууд гарч байсан. Үүнд:


Бусад Байнгын хороодоос Үндсэн чиглэл батлах тухай УИХ-ын тогтоолын төсөлд нэмж тусгуулахаар ирүүлсэн шинэ болон шинээр батлагдах хууль, УИХ-ын тогтоол, хуульд оруулах нэмэлт, өөрчлөлтийн үндэслэл, агуулга, зохицуулах харилцаа, үндсэн зарчим нь тодорхойгүй байгаа хууль болон тогтоолын төслүүдийг ажлын хэсгийн гишүүд дэмжээгүй. Мөн бусад Байнгын хороодоос ирүүлсэн саналуудаас үндсэн чиглэлд тусгагдсан байгаа хууль болон тогтоолын төслүүдтэй агуулга, зорилт, зарчмын хувьд  давхцаж байгаа хууль, тогтоолын төслүүдийг ажлын хэсгийн гишүүд хасах нь зүйтэй гэж үзэж дэмжээгүй болно.


Түүнчлэн ажлын хэсэг үндсэн чиглэлд тусгагдсан 2012 онд өргөн мэдүүлэх хууль, тогтоолын төслүүд нь УИХ-ын сонгуулийн жилтэй давхцаж байгаатай болон “Монгол Улсын хууль тогтоомжийг 2012 он хүртэл боловсронгуй болгох” гэсэн нэртэй нь нийцүүлэх үүднээс 2012 онд өргөн мэдүүлэх төслүүдийн хугацааг 2011 он гэж өөрчлөх, мөн Монгол Улсын Үндсэн хуульд нэмэлт, өөрчлөлт оруулах тухай хуулийн төслийг үндсэн чиглэлд тусгах нь зохимжгүй, мөн үндсэн чиглэл батлах тухай УИХ-ын тогтоолын төслийн хавсралтын бүтцийг өөрчлөх нь зүйтэй гэсэн саналуудыг тус тус гаргасныг ажлын хэсгийн гишүүд санал нэгтэйгээр дэмжсэн болно.


Ажлын хэсэг бусад Байнгын хороодоос ирүүлсэн саналууд болон ажлын хэсгээс гаргасан саналуудыг нэгтгэн томъёолж Та бүхэнд тараасан байгаа.


Улсын Их Хурлын эрхэм гишүүд ээ.


“Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай” УИХ-ын тогтоолын төслийг Хууль зүйн байнгын хорооны хуралдаанаар анхны хэлэлцүүлэг хийхэд бэлтгэсэн Ажлын хэсгээс гаргасан танилцуулга, нэгтгэн боловсруулсан зарчмын зөрүүтэй саналын томъёоллыг УИХ-ын чуулганы хуралдааны дэгийн тухай хуульд заасны дагуу хэлэлцэн шийдвэрлэж өгнө үү.


Х.Жекей: -Бат-Үүл гишүүн асуултаа асууя.


Э.Бат-Үүл: -Ажлын хэсгийн ахлагчаас асууя. 2012 он хүртэл гэсэн энэ урт жагсаалт дотор шинэчилсэн найруулгаар орж ирж байгаа хууль цөөхөн юм билээ. Үндсэндээ нэмэлт, өөрчлөлтүүд орж байна. Тийм учраас 2011 гэлгүй, 2010 гэж шахаж өгөх боломж байсан уу? Яагаад тэрийг сонирхоод байна вэ гэвэл 2011, 12 он чинь сонгуулийн жил болоод байдаг юм. 2011 оны намрын чуулган, 2012 оны хаврын чуулган хоёр бол сонгуульд зориулагдаад, тэр хуулиудыг, бараг хэтрүүлж хэлэхэд хууль хэлэлцэх хэрэггүй шахуу болдог юм. Хэлэлцвэл бүр гай болчихдог. “2010 оны хаврын чуулганд багтааж” гэж оруулах боломж байсан уу?


Хоёрдугаарт, шинэчилсэн найруулга хэлбэрээр орж ирсэн хэд хэдэн том хууль байна. Монгол Улсын нэгдсэн төсвийн тухай хууль шинэчилсэн найруулгаар байгаа, Төсвийн удирдлага, санхүүжилтийн хууль шинэчилсэн найруулгаар байгаа. Энэ хоёр хууль үнэхээр чухал хууль. Нэн ялангуяа өнөөдөр орон нутгийн эрх мэдэлтэй холбогдуулж өөрчлөх зарчмын асуудлууд энэ хоёр хууль дээр тулчихаад байгаа юм.


УИХ-ын гишүүдээс санаачилсан гэдгээр бас орон нутаг, засаг захиргаа, түүний нэгжийн тухай хуульд нэмэлт, өөрчлөлт оруулах. Тэр нь болохоор нэмэлт өөрчлөлт гээд ороод ирсэн байгаа. Эдгээрийг уялдуулж, зохицуулах арга бий юу?


Гуравдугаарт, Газрын тухай хуульд шинэчилсэн найруулга орж ирж байна. Орон нутагт Ж.Сүхбаатар гишүүн ээ, өөрийн чинь өргөн барьсан асуудал байгаа юм билээ. Миний хоёр дахь асуулт дээр. Өөрөө хэдэн гишүүдтэй нийлээд бүр нутгийн удирдлагын байгууллагыг боловсронгуй болгоё гээд оруулаад ирчихсэн байгаа юм. Энэ бол Төсвийн удирдлага, санхүүжилт, нэгдсэн төсвийн хуулийг янзлахгүйгээр наадах чинь боломжгүй юм билээ. Бид хоёр удаа оролдоод бараагүй юм. Энийг нэгтгэж чадахгүй бол, эсвэл бид жагсаалтад зарчмын зөрүүтэй саналаар оруулж болох уу? Ижил нэртэйгээр. Өөрөөр хэлбэл, Нэгдсэн төсвийн тухай хууль гээд. Яагаад гэхээр Нэгдсэн төсвийн хуульд Төсвийн удирдлага, санхүүжилтийн хуулийг өөрчлөх тухай Засгийн газрын үндэслэл болохоор УИХ-ын гишүүдийн бодож байгаагаас шал өөр үндэслэл байгаа шүү. Засгийн газрынх өөр үзэл явж байгаа. Их Хуралд өөрийн чинь өргөн барьсан санаа бол орон нутгийн эрх мэдлийн бие даасан байдлыг хангах асуудлыг зарчмын асуудал гэж үзээд байгаа шүү дээ. Газрын шинэчлэлийн тухай хуульд?


Ж.Сүхбаатар: -Эхний асуултын тухайд бид ажлын хэсэг дээр ярьсан. Ялангуяа хууль тогтоомжийг 2012 он хүртэл боловсронгуй болгох үндсэн чиглэл гээд нэрлэчихсэн байна. Нэг талаасаа 2012 он хүртэл гэсэн байгаа. Орж ирсэн төсөл дээр бол 2012 онд өргөн мэдүүлэх, батлагдсан байх гэдэг юмуу, ийм хуулийн төслүүд багагүй байсан. Энэ дээр ажлын хэсэг ямар асуудал оруулж ирж байна вэ гэхээр ажлын хэсгийн асуудал оруулж ирэхээс өмнө гишүүд Байнгын хороод дээр өөрсдөө 2012 онд тавигдсан нэлээд хуулийн төслүүдийг санал хураалгах дотор 2009, 2010, 2011 он болгож өөрчлөх саналууд орсон байгаа. 


Манай ажлын хэсгээс 2012 онд яригдахаар тавигдсан хуулийн төслүүдийг бүгдийг татаад 2011 он болгоё. 2012 онд ер нь боломжгүй байдаг. Энэ утгаар нь энэ хугацааг шахаж, энэ саналуудыг оруулж байгаа. Тийм учраас таны саналыг үндсэндээ хүлээж авсан гэж хэлж болно. 2011 онд тавихгүй, бүгдийг нь 2010 онд шахна гэх юм бол таны тавьсан түрүүний асуудалтай холбогдуулаад нийт Засгийн газрын өргөн барьсан төсөл дээр 157 хуульд өөрчлөлт оруулах тухай асуудлыг тавьсан байгаа. Үүнээс шинээр боловсруулах 47, шинэчлэн найруулах 24 гэсэн байна. 157 ийм асуудал орж ирсэн учраас бүгдийг нь шахна гэвэл 2009 он талдаа орж байна, 2010 онд зуун хэдэн хуулийн асуудлыг өргөн барина гэдэг нь боломжгүй. Харин 2011 ондоо хувааж, болж өгвөл 2011 оны хаврын чуулганы үеэр өргөн мэдүүлсэн байхаар тооцож тусгавал ямар вэ гэж ажлын хэсэг асуудал  оруулж ирж байгаа.


Хоёр дахь асуудлын тухайд Төсвийн байгууллагын удирдлага,  санхүүжилтийн тухай хуулийг шинэчилэн найруулахаар Засгийн газар оруулж ирэхээр төсөлд оруулж ирсэн. Энд та энэ асуудлыг шийдэхгүйгээр орон нутгийн асуудлыг шийдэхгүй гэж хэлж байна. Би энэ дээр ажлын хэсгийн ахлагчийн хувьд Төсвийн байгууллагын удирдлага, санхүүжилтийн тухай хуультай холбоод орон нутгийн эрх мэдлийн хуваарилалтын асуудлуудыг хийж болохгүй гэж шууд хэлэхэд бас хэцүү болов уу. Ялангуяа одоогийн хуулиар бол төрийн сангийн нэгдсэн төв дансыг дотор нь орон нутгийн дансыг нь бүртгэл нь программ дээрээ явж байдаг, хянаж байдаг. Тэгэхдээ зөвшөөрөл олгодгоороо либералчлаад ингээд явчих бололцоо байгаа гэж хараад байгаа юм. Тэгээд хийчих юм бол орон нутаг тэртэй тэргүй эрх мэдлээ хэрэгжүүлээд явах бололцоо байгаа. Энэ бол таны асуултад хэлэх хувийн байр суурь. 


Төсвийн байгууллагын удирдлага, санхүүжилтийн хуулийн хажуугаар та Засгийн газрын оруулж ирснээс гадна асуудлыг оруулж ирж болох уу гэж түрүүн асууж байсан. Бид нар ингэсэн юм. Нэг хуульд өөрчлөлт оруулах ижил нэртэй боловч оруулах гэж байгаа хуулийнх нь өөрчлөлт агуулга үндэслэл нь өөр байх юм бол яах вэ гэж ярилцаж байгаад хууль санаачлагч хоёр өөр хууль санаачлагч байгаад нэг хуулийн төсөлд дээр өөрчлөлт оруулна гэж байгаа бол яг энэ үндсэн чиглэлийн тухайд бага байсан. Ганц хууль дээр л ийм давхардсан юм байсан санагдаж байна. Ингээд бид харьцангуй давхардуулахгүйгээр байгаа нэрээр нь Засгийн газар санаачилна гэсэн бол Засгийн газрыг тавиад, бусад хууль санаачлагчийн тухайд үндсэн чиглэл дээр давхардуулж бичих шаардлагагүй байх гэж үзсэн учраас энэ хуучин байдлаараа явж байгаа.


Тэгэхдээ та Байнгын хорооны гишүүний хувьд Дэгийн тухай хуулиар би ойлгож байна. Манай Тамгын газрын нөхдүүд юу гэж  бодож байна? Анхны хэлэлцүүлэгт бэлтгэж байгаа үед зарчмын зөрүүтэй асуудлаар Засгийн газрын оруулж ирж байгаа төслийн хажуугаар асуудал оруулаад энэ нь дэмжигдэх юм бол та үндэслэл, агуулгыг нь гаргаад тавьчихвал бас үндсэн чиглэлийн жагсаалтад байршуулахад, Байнгын хороо дэмжсэн тохиолдолд болохгүй зүйл байхгүй  болох байх. Ажлын хэсэг өөрсдийнхөө хэмжээнд ажилласан зүйлээ оруулж ирсэн. Үүнээс цаашхи нь та дэгийн хүрээнд гишүүнийхээ хувьд шийдэж болох болов уу.


Гурав дахь асуудлын тухайд Газрын тухай хуулийн шинэчилсэн найруулгын тухай асуудлыг Засгийн газар оруулж ирсэн байгаа. Энэ дээр ч гэсэн таны хэлдгээр зарчмын зөрүүтэй саналаар давхардуулж болох уу гэж байна. Ажлын хэсэг үүнийг үндсэндээ дэмжээгүй гэж ойлгож болно. Тэгэхдээ түрүүний хэлдгээр Байнгын хороон дээр асуудлаа оруулаад, хэрвээ дэмжигдэх юм бол энэ асуудлаар жагсаалтад оруулах л болох байх. Ийм л хариултыг өгье.


З.Энхболд: -Ажлын хэсгийн дэмжсэн хэсгийн нэлээн төгсгөл хэсэгт нь аж ахуйн нэгжийн орлогын албан татварын нэмэлт, өөрчлөлт гээд С.Батхүү, З.Энхболд гээд биччихсэн байх юм. С.Батхүү гэдэг  гишүүн байхгүй. Г.Батхүү байх. Тийм ээ? Энэ  саналын агуулгыг хэл дээ. Би санахгүй байна. Ямар хууль юм? Зөв хууль бол дэмжээд, нэрээ бичүүлэх гээд байна. Хоёрдугаар бүлгийн 6 дээр байна.


Ж.Сүхбаатар: - Та энэ үндэслэлийг авсан уу?


З.Энхболд: -Харин би санал нь юу байна гэдгийг асуугаад байна.


Ж.Сүхбаатар: -Байнгын хороод дээр санал  гаргаад дэмжигдчихсэн,  ямар юм оруулах гэж байгаа агуулгаа гишүүд өгөөгүй байсан. Манай Байнгын хорооноос хүмүүс очиж өөр өөрсдөөс нь тодруулж авсан байгаа.


Д.Нарантуяа: -Энхболд гишүүн ээ, таны нэр байхгүй.


З.Энхболд: -Энд биччихсэн болохоор би асуугаад байна.


Д.Нарантуяа: -Энэ бол бид өмнө нь төсөл маягаар хийж байгаад тараагдсан байна билээ. Хамгийн сүүлийн байдалд байхгүй байгаа, ороогүй.


З.Энхболд: -Юуны тухай юм бэ?


Д.Нарантуяа: -Батсуурь гишүүн, татварын тогтолцоог боловсронгуй болгох тухай гэсэн дэмжигдсэн санал байгаа юм. Тэрийгээ Батсуурь гишүүнтэй ярьж байгаад тодруулаад, Аж ахуйн нэгжийн орлогын албан татварын тухай хуульд нэмэлт, өөрчлөлт оруулъя гэж тодруулга хийсэн санал байгаа юм.


З.Энхболд: -Яг юуг яаж өөрчлөх гээд байгаа юм бэ? 4.10-г батлахдаа дараагийн 15 жил энэ хуулийг хөндөхгүй гэж ярьсан байхгүй юу. Тэгээд ямар юм өөрчлөх гээд байгаа гэдгээс би хамаарах гээд байна.


Д.Нарантуяа: -Санал нь: “жижиг, дунд бизнес эрхэлж байгаа аж ахуйн нэгжийн татвар, томоохон аж ахуйн нэгжүүдтэй татварын хэмжээ нь адилхан байна. Онцгой хөнгөлөлтүүдийг эдлэхгүй байна гэсэн зорилгоор нэмэлт, өөрчлөлтийг оруулъя” гэсэн тийм санал гаргаад байгаа.


З.Энхболд: -Хуучин хоёр шатлалтай байж болохгүй. Бүгдээрээ адилхан татвар төлдөг болъё, нийтээр нь багасгая гэдэг ийм концепциор л явсан шүү дээ. Одоо тэрийг чинь өөрчлөхөд хэцүү шүү дээ.


Д.Нарантуяа: -Гишүүний санаа бол маш онцгой татварыг л.


З.Энхболд: -Би нэрээ авчихъя. Энэ талаар би санал хэлэхгүй. Миний нэрийг дарчих.


Х.Жекей: -Өөр асуулт байхгүй байна.


Э.Бат-Үүл: -Зарчмын зөрүүтэй санал  байна.


Х.Жекей: -Ажлын хэсэгт: Хууль зүй, дотоод хэргийн яамны газрын дарга Ц.Цолмон,  мэргэжилтэн Ч.Дондогмаа зэрэг хүмүүс байна.


/Гишүүдийг дуудъя. Үг хэлж санал гаргах ёстой. Тэрний дараа нь санал хураалт явагдана/.


Санал хэлэх гишүүд байна уу?


Э.Бат-Үүл: -Саналаа санал хураалтын үед нь хэлье.


Х.Жекей:-З.Энхболд гишүүн бид хоёрын санал байгаа. Энхболд гишүүн хэлье.


З.Энхболд: -Гэр бүлийн хүчирхийлэл, хүн худалдаалах тухайтай холбогдуулан төрийн бус байгууллагууд хоёр санал хэлээд байгаа юм.


НҮБ-ын конвенци байдаг. Хүн худалдаалах гэмт хэрэгтэй тэмцэх тухай. Полярмо гэж нэрлэдэг. Тэнд манай улс нэгдсэнтэй холбогдуулаад Эрүүгийн хууль болон бусад хуулиуддаа нэмэлт, өөрчлөлт оруулах ёстой гээд тэр саналыг гаргаж байгаа.


Нөгөө нэг зүйл нь Гэр бүлийн хуульд нэмэлт, өөрчлөлт оруулах ийм хоёр санал гаргаж байгаа. Х.Жекей гишүүн бас надтай хамтарч байгаа. Манай хуулиудад яг тодорхой тусаагүй, сүүлийн хэдэн жил гарч байгаа шинэ үзэгдэл учраас шинээр зохицуулах зайлшгүй шаардлагатай гэж үзэж байгаа юм.


Х.Жекей: -Санал хураалтад оруулаад явчихъя.


Э.Бат-Үүл: -Ж.Сүхбаатарын тайлбар жаахан дутуу тайлбар байна даа гэж бодоод байна. Сүхбаатарыг тайлбарлах тусам зориуд оруулахгүй бол болохгүй юм байна гэж бодлоо. Жагсаалтын 147 дээр Ж.Сүхбаатар, Ц.Мөнх-Оргил, Ц.Цэнгэл, Батсуурь гишүүн нарын /нэлээн хэдэн гишүүн байгаа юм шиг байна/ гаргасан, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай гээд, дээр нь нутгийн өөрөө удирдах болон захиргааны байгууллагын үйл ажиллагааны эрх зүйн зохицуулалтыг боловсронгуй болгох гэсэн үндэслэлээр орж ирсэн байна. Жагсаалтын 147 дээр нэмж  “Монгол улсын нэгдсэн төсвийн тухай хуульд Монгол улсын төсвийн байгууллагын удирдлага, санхүүжилтийн хуулийн шинэчилсэн найруулга” гэж нэмэх саналтай байна.



Ж.Сүхбаатар: -Та өөрөө санал хураалгах гэж байгаа юмуу?


Э.Бат-Үүл: -Тийм. Яагаад гэвэл үндэслэл нь нутгийн өөрөө удирдах байгууллагууд нь нутгийн захиргааны байгууллагын эрх зүйн зохицуулалтыг боловсронгуй болгох гэдэг үндэслэлээр давхцаж байгаа учраас.


Ж.Сүхбаатар: -Бат-Үүл гишүүн ээ. Би ажлын хэсгийн ахлагчийн хувьд юу гэж ойлгоод байна вэ гэхээр одоо Байнгын хороон дээр оруулж ирсэн санал дээр л дэмжсэн, дэмжээгүй гээд  санал хураалгана уу гэхээс биш, одоо таны санал дээр би ахлагчийн хувиар илүү тайлбар хийгээд, болох, болохгүй гэж хэлээд байх юм алга л даа.


Э.Бат-Үүл: -Би зүгээр л чамайг санаачилсан гишүүний нэг нь болохоор л 147-гийн жагсаалтад нэмээд оруулъя л гэж хэлж байгаа юм.


Ж.Сүхбаатар: -Тэр хуулийн чинь нэр орвол заавал санал хурааж л тусдаа орж ирнэ шүү дээ. Зүгээр бичиж болохгүй шүү дээ.


Э.Бат-Үүл: -Уг нь үндэслэл нь нийтлэг байхгүй юу?


Ж.Сүхбаатар: -Тийм үү. Тэгэхдээ л санал хураалгах хэрэгтэй байх даа. Хэрвээ тэрийг оруулбал.


Х.Жекей: -Санал хураалгаад шийдье дээ.


Э.Бат-Үүл: -Ийм л юм шүү дээ. Ер нь орон нутгийн эрх мэдлийг өргөтгөх чиглэлээр өмнөх Их Хурал дээр Түр хороо байгуулж үзсэн юм. Түр хорооноос З ажлын хэсэг байгуулагдсан. З ажлын хэсэг байгуулагдаад ерөөсөө тэр эрх мэдэл дээр шийдэгдэж чадахгүй, Түр хорооны ажлын үр дүнд юу харагдсан бэ гэхээр Төсвийн удирдлага, санхүүжилтийн хууль, Нэгдсэн төсвийн тухай хууль хоёр дээр очоод  уначихаад байдаг байхгүй юу. Тэгэхээр энийгээ орон нутгийн эрх зүйн байдлыг боловсронгуй болгохтойгоо уялдуулахгүй л юм бол болохгүй байгаа юм. Тийм учраас оруулъя гээд байгаа юм.


Х.Жекей: -Ч.Сайханбилэг, Ц.Мөнх-Оргил гишүүд байгаа. Санал хураахад гишүүдийг байлгах хэрэгтэй байна. /Нэрсээ аваад ир дээ/


Ж.Сүхбаатар: -Бат-Үүл гишүүн ээ. Тэгэхээр бид нарын  түрүүний ажлын хэсэг хамаагүй ч гэсэн, манай ажлын хэсгийн барьсан зарчим болохоор давхардуулахгүй гэдгээр  байгаа шүү. Таны саналыг оруулахгүйгээр.


Э.Бат-Үүл: -Тийм учраас би ажлын хэсэгт анхааруулж хэлээд байгаа нь тэр байхгүй юу. Наадах чинь давхардахгүйгээр орж ирж байгаа юм. Яагаад гэвэл үндэслэл зөрөөд байгаа юм. Засгийн газрын үндэслэл бол шар өөр үндэслэл орж ирээд байгаа шүү дээ.


Ц.Цолмон: -Бид Сангийн яамныхантай нэлээн сайн ярьсан юм. Тэгээд  Засгийн газрын мөрийн хөтөлбөр дээр тодорхой заалтууд тусгагдчихсан. Төсвийн асуудал хариуцаж байгаа, бодлого барьж байгаа хүмүүс нь /нарийн мэргэжлийн хүмүүс нь/ юу гэдэг вэ гэхээр Нэгдсэн төсвийн хуулиндаа шинэчилсэн найруулга хийнэ. Төсвийн байгууллага, удирдлага, санхүүжилттийн хуулиа шинэчлэн найруулна. Дээр нь төсвийн хариуцлагын асуудлыг нарийвчилж тусгаж өгнө гээд байгаа юм. Тэгэхээр энэ хүрээний асуудлыг Сангийн яамныхны ярьж байгаагаар бол цогцоор нь шийдэх бололтой юм билээ. Хуулийн төслийн товч агуулга гэдэг дээр маш товчхон тусгагдчихсан байгаа боловч, ерөнхийдөө энэ асуудал бүхэлдээ  энэ жил  яригдах болов уу гэсэн ийм ойлголттой яваад байгаа юм.


Аргачлалын хувьд бол Бат-Үүл гишүүн ээ, одоо хүчин төгөлдөр үйлчилж байгаа  395 хууль байгаа. Одоо энэ үндсэн чиглэлд туссан 157 асуудал байгаа юм. Анх санал ирүүлэхдээ нийтдээ бидэнд 300 орчим санал ирүүлсэн. Бид 150-ыг нь хасчихаад байгаа юм. Нэг үндэслэл нь бол давхардуулаад хэрэггүй. Тухайн салбарын бодлого барьж байгаа яам нь, тэр хүмүүс нь шийдэг дээ гэсэн ийм байр суурьтай байгаад байгаа юм. Давхардуулаад оруулаад байвал тоо нь улам өсөөд яваад байх байх. Тэгэхээр нөгөө хүчин төгөлдөр үйлчилж байгаа нийт хуулийнхаа харьцаатай яаж гарах вэ гэдэг дээр бид ярьж байгаад түрүүний Ж.Сүхбаатар гишүүний ярьж байгаа шийдвэрийг гаргасан юм.


Э.Бат-Үүл: -Тийм учраас Ж.Сүхбаатар та хоёрыг ярих тусам би яг орох нь зүйтэй гэж ойлгоод байна. Наадах чинь нэгдүгээрт, нэлээн өнө удаан яригдсан зүйл. Хоёрдугаарт, Сангийн яам оруулж ирэхээрээ зөвхөн Төсвийн удирдлага, санхүүжилтийн хууль, Нэгдсэн төсвийн хуульд хариуцлагыг чангатгах, төлбөр тооцоог илүү их менежментийг сайжруулах гэдгээр орж ирэх гээд байгаа юм. Тэгээд яг очоод тулчихаар нь орон нутгийн бүх юмыг наадуул чинь хаяад явчихдаг юм. Энэ  бол Их Хурлын гишүүдийн олонхи нь сэтгэл зовж байгаа хууль юм шүү. Тийм учраас би заавал санал хураалгах саналтай байна.


Х.Жекей: -Д.Дэмбэрэл, Д.Одбаяр, Ч.Сайханбилэг гишүүд ирцэнд орсон байгаа. Тийм учраас дэмжиж байгаагаар явна гэдгээ хэлсэн. Саналаа хураалгая. 


Гишүүд хэлэлцэж байгаа асуудалтай холбогдуулан үг хэлээд, УИХ-ын чуулганы дэгийн тухай хуулийн 21.11-д заасны дагуу гишүүд саналаа бичгээр томъёолж, хуралдаан даргалагчид өгсний үндсэн дээр түүнийхээ үндэслэлийг тайлбарлан 5 минутаас илүүгүй хугацаагаар үг хэлж, саналаа хураалгана гэсэн. Та хоёр хэлчихсэн байгаа. Тийм учраас санал хураая.


1.Э.Бат-Үүл гишүүний санал: Монгол улсын Нэгдсэн төсвийн тухай хууль, Төсвийн байгууллагын удирдлага, санхүүжилтийн тухай хуулийн шинэчилсэн найруулга. Жагсаалтын 147-д нэмье гэж байгаа юм. Энэ саналыг дэмжиж байгаа гишүүд гараа өргөнө үү.


Зөвшөөрсөн

11

0

Гишүүдийн олонхийн саналаар дэмжигдлээ.


2.З.Энхболд, Х.Жекей гишүүдийн санал: 1/Гэр бүлийн  хуульд нэмэлт, өөрчлөлт оруулах, 2/Хүн худалдаалах Полярмогийн конвенцид нэгдсэнтэй холбогдуулан Эрүүгийн болон бусад хуулиудад нэмэлт өөрчлөлт оруулах гэсэн санал байна. Үүнтэй холбогдуулан төрийн бус байгууллагуудаас санал ирсэн юм байна. Хүний эрхийн хөгжлийн төв, Хүчирхийллийн эсрэг үндэсний төвөөс хууль тогтоомжийн жагсаалт хэлэлцэж байгаатай холбогдуулан эдгээр хуулиудад оруулах өөрчлөлтүүдийг анхааралдаа авч өгнө үү гэсэн. Бид хоёр ярилцаж байгаад санал оруулж байгаа юм.


1/Гэр бүлийн хуульд нэмэлт, өөрчлөлт оруулах тухай.


З.Энхболд: -Бичиг нь дээрээ хүчирхийллийн гэж байсан. Би дутуу бичсэн юм шиг байна.


Х.Жекей: -Тийм байна. Гэр бүлийн хүчирхийлэлтэй тэмцэх тухай хуульд нэмэлт, өөрчлөлт оруулах гэсэн саналыг жагсаалтад оруулъя гэснийг дэмжиж байгаа гишүүд гараа өргөнө үү.

2/ Хүн худалдаалах тухай Полярмогийн конвенцид нэгдсэнтэй холбогдуулан Эрүүгийн хууль болон бусад хуулиудад нэмэлт, өөрчлөлт оруулах. Энэ саналыг дэмжиж байгаа гишүүд гараа өргөнө үү.


Ц.Нямдорж: -Ийм л юм байна шүү дээ. Наадах чинь 2006 онд Эрүүгийн хуульд нэмэлт, өөрчлөлт оруулах төсөл Засгийн газраас оруулж ирээд 2007 онд нэмэлт, өөрчлөлт нь батлагдсан. Хоёрхон зүйл дээр гацсан. Нэг нь наад “Хүн худалдаалах” чинь байсан юм. Энэ хүн худалдаалах гэмт хэргийн Эрүүгийн хуулийнх нь деспозитийн томъёоллыг нь манайхан ерөөсөө хийж чаддаггүй юм билээ. Олон жил гадаадад явсан гээд хууль, хяналтынхан яриад байдаг. Томъёоллыг нь хийх гэхээр бичдэг хүн байхгүй болчихоод, сүүлд нь одоо мөрдөж байгаа томъёоллоор 2007 онд батлагдсан юм шүү дээ. Бараг 2008 онд шиг санагдаж байна, сонгуулийн өмнөхөн. Одоо дахиад энэ санал оруулж байгаа гишүүд яг тэр конвенцитойгоо нийцүүлээд тодорхой томъёоллоор Эрүүгийн хуулийн деспозитийг зөв томъёолж чадах л юм болов уу даа. Над дээр бас нэг газраас хүн худалдаалах деспозитийн томъёоллыг өөрчилье гэсэн санал оруулж ирээд, би Цолмонд судалж үз гээд байж байна. Энэ их осолтой зүйл шүү. Та бүхэн арыг нь сайн бодож үзээрэй.


Х.ЖекеЙ: -Санал хураая. Хүн худалдаалах тухай Полярмогийн конвенцид нэгдсэнтэй холбогдуулан Эрүүгийн хууль болон бусад хуулиудад нэмэлт, өөрчлөлт оруулах гэсэн саналыг жагсаалтад оруулъя гэсэн саналтай гишүүд гараа өргөнө үү.


Зөвшөөрсөн

Ажлын хэсгийн санал, Байнгын хороодууд хуралдаад саналаа өгчихсөн байгаа. Та нөхдөд тараасан.


Нэг.Үндсэн чиглэлийн төсөлд өөрчлөлт оруулах саналууд:


1.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 141, 142, 143, 144, 145, 147 дахь хүснэгтэд заасан хуулийн төслүүдийг санаачлах гишүүдэд уг төслүүдийг боловсруулах ажлын хэсэгт орсон УИХ-ын гишүүдийн нэр зааж оруулах. /Байгаль орчин, хүнс, хөдөө аж ахуйн байнгын хороо, Төрийн байгуулалтын байнгын хороо дэмжсэн. Санал гаргасан УИХ-ын гишүүн Су.Батболд, Р.Буд/. Ажлын хэсэг дэмжсэн байна.


 Байгаль орчин, хүнс, хөдөө аж ахуйн байнгын хороо, Төрийн байгуулалтын байнгын хороо дэмжсэн саналыг дэмжье гэдгээр санал хураая.


Зөвшөөрсөн

Э.Бат-Үүл: -2 дахь дээр асуулт байна. Ажлын хэсэг гараад ирэхээр асууя гэсэн юм. Болох уу?


 Х.Жекей: -За, асууя.


Э.Бат-Үүл: -2008 оны намрын чуулганаар УИХ-ын сонгуулийн хуулийн нэмэлт, өөрчлөлт, орон нутгийн сонгуулийн хуулийн нэмэлт, өөрчлөлтийн тухай хоёр намын бүлэг тохирсон. Юу гэж тохирсон бэ гэхээр 2012 онд ийм, ийм байдлаар хийе гээд. Өөрөөр хэлбэл, орон нутгийн сонгуулийг Их Хурлын сонгуультай хамт явуулъя, Их Хурлын сонгуулиа порпорциональ системээр явуулъя гэж тохирсон. Тэгээд 2008 ондоо больё, энийг 2012 онд хийе гэсэн. Энэ асуудал яасан бэ? Үүнийг хоёр намын бүлэг тохирсон шүү дээ. Ийм байдлаар явуулъя гэсэн. Тэгээд яасан бэ?


Х.Жекей: -Нямдорж сайд хариулъя.


Ц.Нямдорж: -2012 онд орон нутгийн сонгуулийн Их Хурлын сонгуультай хамт явуулна гэдэг заалт орон нутгийн сонгуулийн хуульд байна уу, орчихсон шүү дээ. Хуулийн хэлбэрээр орсон. Одоо бол системийн асуудал байгаа. Системийн асуудлаа урагш нь 2010 оныг 2009 он болгоё гэж байгаа юм байна. Энэ зөв л дөө. Одоо энэ бол системийн л асуудал гэж ойлгож байна шүү дээ.


Э.Бат-Үүл: -Тэгэхээр чинь энд хоёр салгаж оруулаад байгаа байхгүй юу.


Ц.Нямдорж: -Орон нутгийн сонгуулийн хууль нь ардаа байна л даа. 2009 он гэж хийсэн байна.


Э.Бат-Үүл: -Ажлын хэсгийн ахлагчаас асууж байна. Системээ ярих гэж яриад байна уу, эсвэл гишүүд өөр юм санаачилчихсан байна уу.


Ж.Сүхбаатар: -Ажлын хэсэг дээр танилцахад Байгаль орчин, хүнс, хөдөө аж ахуйн байнгын хороо, Эдийн засгийн байнгын хороон дээр тус, тусдаа манай дөрвөн гишүүн энэ хууль чинь хойш нь тавиад байдаг. Наана нь ярьж, сонгууль ойртоод ирэхээр болдоггүй биз дээ. Тийм учраас Сонгуулийн хуулиа боловсронгуй болгох хүрээнд 2010 он биш, 2009 он, энэ ондоо шийдэх нь зүйтэй гэдгээр ярьсан гэж ойлгосон. Яг систем гэж хэлээгүй байх гэж ойлгож байна.


Ер нь 144 дээр хэдэн гишүүний нэр биш, хуучин УИХ-ын ажлын хэсгийн нэрийг энд зоогоод тавьчихъя гэж шийдсэн. Сая эхний саналыг хураагаад бид шийдчихлээ. 2009 ондоо систем ч гэсэн, бүгдийг ярих байх л даа.


Э.Бат-Үүл: -Ажлын хэсгийн ажиллаж байхад, та нарын санал?


Ж.Сүхбаатар: -Тийм л дээ. Тэгэхдээ тэрний нэрийг нь манай гишүүд оруулаад 2009 онд байвал гээд яваад байгаа юм.


Ц.Нямдорж: -Засгийн газраас 144, 145 гэдэгтэй, Их Хурлын сонгуулийн хууль, Орон нутгийн сонгуулийн хууль гээд бүх гишүүний нэр одоогоор явж байгаа. Сүүлд нь гишүүдийн нэр нэмэгдэх байх. Ийм саналыг ажлын хэсэг оруулж байна гэж ойлгож байна. Р.Буд гишүүний саналыг бид нар дэмжиж, энд оруулахдаа систем гэдэг утгаар нь Засгийн газар хандаж ойлгосон. Засгийн газарт сонгуулийн хуультай холбогдолтой, ялангуяа системийн талаархи саналыг Засгийн газар оруулах нь туйлын зохимжгүй. Тийм учраас гишүүдэд эрх нь байна гэдгээр нэг нэр тавьсан. Энийгээ систем гэж ойлгоод 2010 гэдгийг 2009 он гэж ойлголцох. Одоо Ерөнхийлөгчийн сонгууль дуусаад сонгуульгүй 2, 3 жил ажил эхлэх гэж байгаа. Нэн яаралтай Их Хурлын даргын захирамжаар Сонгуулийн хуулиуд өөрчлөлт оруулах ажлын хэсгийг байгуулмаар байгаа юм.


Гишүүд: -Байгаа шүү дээ.


 Ц.Нямдорж: -Одоо байгаа бол тэр ажлын хэсэг хоёр талаасааа юмаа нэгтгээд намрын чуулганаар асуудал оруулна гэдэг тооцоотойгоор ажилламаар байгаа юм.


 Э.Бат-Үүл: -Тэгээд тохиролцоогоо барьж явахгүй бол болохгүй байна.


 З.Энхболд: -Д.Лүндээжанцан гишүүнээр ахлуулсан, УИХ-ын гишүүн Ж.Сүхбаатар, Ч.Сайханбилэг, би орсон ажлын хэсэг байгаа юм. Тэр ажлын хэсгийн гишүүдийн нэрийг л нэмчих. Тэгэхээр чинь “системийн” болоод л хувирчихна.


Х.Жекей: -Санал хураалт явуулъя.


Э.Бат-Үүл: -Яахаар болов?


 Ц.Нямдорж: -Ажлын хэсгийн гишүүдийн нэрийг зоогоод, систем гэдгээрээ ойлголцоод явъя.


 Ж.Сүхбаатар: -Ажлын хэсгийн гишүүдийн нэрийг зооно гэдгийг эхний саналаар хураагаад шийдчихсэн юм. Одоо 2010 гэж Засгийн газраас оруулсныг 2009 болгоход л болно.


 Э.Бат-Үүл: -Одоо бол наадахыг чинь ярихдаа систем дээр л гацчихсан юм. Тогтсоноороо л явна шүү.


 Ц.Нямдорж: -Хойно нэг санал байна. Үндсэн чиглэлийн төсөлд гээд Үндсэн хуульд нэмэлт, өөрчлөлт оруулах тухай. Энэ гурвыг хамт хийчихмээр байгаа юм. Үндсэн хуульд нэмэлт, өөрчлөлт оруулах нэг чиглэл нь болохоо байвал сонгуулийн системтэй холбоотой юмыг нь ярих хэрэг байхгүй.


Х.Жекей: -Ажлын хэсгийн ахлагч тайлбарла даа.


 Ж.Сүхбаатар: -Ц.Нямдорж сайдын хэлсэн Үндсэн хуулийнх дээр үндсэн чиглэл дээр ч гэсэн та хэлж байсан бил үү? Үндсэн хуулийн нэмэлт, өөрчлөлт оруулах ёстой гээд хүмүүс яриад байсан. Боловсронгуй болгох үндсэн чиглэл дээрээ Үндсэн хуульд нэмэлт, өөрчлөлт оруулна гээд шууд тавих нь хуулийн тогтвортой байдал, дээр нь бодлогын хувьд  шууд хэлчих нь зохимжгүй байх аа. Тэр тусмаа Үндсэн хуульд нэмэлт, өөрчлөлт оруулах асуудлыг шийдчихэж байгаа юм шиг ойлгоц төрүүлнэ. Энийг улс төрийн хүрээндээ ойлголцоод, тухайн үед нь энэ асуудал явах ёстой байх.


Бид нар энэ зохимжгүй юм гээд үүнийг дэмжихгүй гэдгээр л ажлын хэсэг дэмжээгүй юм.


 Ц.Нямдорж: -Миний хэлсэн үг бол Засгийн газар ийм асуудал тавих нь зохимжгүй гэсэн. Их Хурал энэ талаар санаачилга гаргаад гишүүд болно гэж үзвэл Засгийн газар дэмжиж ажиллана гэсэн ийм санаа юм.


 Ж.Сүхбаатар: -Бид, ажлын хэсэг дэмжихгүй гэж оруулж байгаа юм.


 Х.Жекей: -Ажлын хэсэг дэмжээгүй юм байна. Томъёолол нь байгаа тул санал хураахдаа эргэж ярья.


2.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 144 дэх хүснэгтийн “УИХ-ын Сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацаа 2010” гэснийг “2009” гэж өөрчлөх. /Байгаль орчин, хүнс, хөдөө аж ахуйн байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн П.Алтангэрэл, З.Алтай, Р.Буд, Ц.Цэнгэл/. Ажлын хэсэг дэмжсэн санал байна. 


Байнгын хороодын саналыг дэмжье гэдгээр санал хураалт явуулъя.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


3.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 145 дахь хүснэгтийн “Орон нутгийн хурлын сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацаа “2010” гэснийг “2009” гэж өөрчлөх. /Байгаль орчин, хүнс, хөдөө аж ахуйн байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн П.Алтангэрэл, З.Алтай, Р.Буд, Ц.Цэнгэл/. Ажлын хэсэг дэмжсэн санал байна.


Дээрх хоёр Байнгын хорооны дэмжсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


4.Үндсэн чиглэлийн төслийн Тэргүүн шадар сайдын эрхлэх асуудлаар санаачлан боловсруулах тухай хуулийн төсөл гэсэн хэсгийн 124 дэх хүснэгтийн “Шударга бус өрсөлдөөнийг хориглох тухай” хуулийн шинэчилсэн найруулгын төслийн “2012” гэсэн өргөн мэдүүлэх хугацааг “2009” гэж өөрчлөх. /Аюулгүй байдал, гадаад бодлогын байнгын хороо дэмжсэн, Төрийн байгуулалтын байнгын хороо дэмжсэн. Санал гаргасан УИХ-ын гишүүн Су.Батболд, Д.Лүндээжанцан, Ц.Шинэбаяр. Ажлын хэсэг дэмжсэн санал байна.


Дэмжье гэдгээр санал хураалт явуулъя.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


5.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 146 дахь хүснэгтийн “Орон нутгийн санал асуулгын тухай” хуулийн төслийн “2012” гэсэн өргөн мэдүүлэх хугацааг “2010” гэж өөрчлөх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Ж.Сүхбаатар/. Ажлын хэсэг дэмжсэн байна.


Дэмжье гэсэн саналаар санал хураалт явуулъя.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


 Ц.Нямдорж: -Орон нутгийн санал асуулга дээр ярьж байна уу? Сүхбаатар гишүүн ээ? Энэ юу гарах юм бэ, юу шийдэх юм бэ? Энэ ойлгогдохгүй байгаа шүү. Би энд юм байхыг үгүйсгэхгүй. Тэгэхдээ энэ бол үндсэн чиглэлд оруулах замаар биш, Ж.Сүхбаатар гишүүн, холбогдох бусад гишүүд тодорхой төслөө гаргаж ирээд, тэр төсөл нь үнэхээр асуудал болж байвал тухайн үед нь яриад шийдчих дэглэмээр явчихаж болохгүй юу?


 Ж.Сүхбаатар: -Энэ бол Засгийн газар дэмжээд оруулаад ирчихсэн байна. Би тэгээд 2012 он гэдгийг 2010 болгож өөрчлөөд, ирэх жил энэ асуудлыг оруулж ирэх. Шийдэх асуудлын тухайд болгоомжтой хандаж байгаа асуудал байгаа байх. Орон нутгийн удирдлагыг шууд сольдог, хольдог юм нь үүгээр шууд тавигдчихгүй байх. Гол асуудал нь яг тэр сум, дүүргийн хэмжээний асуудлууд, аймгийн хэмжээний асуудлуудыг шийддэг, урд нь Засаг захиргаа, нутаг дэвсгэр, түүний удирдлагын тухай хуульд өөрчлөлт оруулна гээд бас урд нь орчихсон байгаа. Ингээд эрх мэдлийн хуваарилалт хийгээд ирэхээр тэр орон нутгийн эрх мэдлийн хувьд зааг ялгаатай болоод ирэхээр цэвэр орон нутгийн шинж чанартай асуудлыг орон нутгийн иргэд шууд ардчилсан зарчмаар шийддэг ийм эрх мэдэл олгох нь энэ удаагийн парламентын хувьд ийм хуулийг үндсэн чиглэлд тусгасан байх нь ч гэсэн буруу биш байх гэж  бодсон юм.


Х.Жекей: -Бат-Үүл гишүүн нэмээд ярья.


Э.Бат-Үүл: -Сая анзаарагагүй гар өргөчихлөө. Сая Ц.Нямдорж гишүүний хэлснийг гэнэт бодсон чинь, нэгдүгээрт, Үндсэн хуулинд орон нутгийн ард түмний санал асуулга гэсэн ойлголт байхгүй. Үндсэн хуулинд ард түмний бүх нийтийн санал асуулга л гэж бий.


Хоёрдугаарт, Үндсэн хууль дээр нутгийн өөрөө удирдах байгууллагын  эрх хэмжээний асуудалд дээд шатны байгууллага орж болохгүй гээд заачихсан байгаа. Тодорхой байгаа.


Гуравдугаарт, багийн нийтийн хурал байлгадаг гол утга учир бол шууд ардчиллын хэлбэрээр баг дээр тавьсан шүү дээ. Тэгсэн чинь одоо орон нутгийн санал асуулга гэдэг юм, Үндсэн хуульд байхгүй ойлголт гарч ирэх гэж байна. 


 Ж.Сүхбаатар: -Үндсэн хуульд байхгүй ойлголт гэж, Үндсэн хуульд нэр томъёо нь байсангүй гээд хууль гаргаж болохгүй биш шүү дээ. Таны сая орон нутгийн асуудалд дээд шатны байгууллага нь оролцож болохгүй гэдэгтэй энэ чинь ямар ч холбоогүй. Тэр тусмаа орон нутгийн эрх хэмжээний асуудлыг орон нутгийн санал, асуулгаар шийдвэрлэсэн байх юм бол харин ч дээд шатны байгууллага нь оролцож болохооргүй баталгааг бий болгож өгөх гэж л энэ хуулийн төслийг өргөн барих гэж байгаа юм. Энэ бол Засгийн газрын юм орчихсон явж байгаа. Хугацааг нь л наана, цаана болгох асуудал болж байгаа юм.


 Х.Жекей: -Сая дэмжигдээд явчихсан.


6.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 148 дахь хүснэгтийн “Хот тосгоны эрх зүйн байдлын тухай хуульд нэмэлт, өөрчлөлт оруулах тухай” хуулийн төслийн “2012” гэсэн өргөн мэдүүлэх хугацааг “2010” гэж өөрчлөх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Ж.Сүхбаатар/. Ажлын хэсэг дэмжсэн байна.


Бат-Үүл  гишүүн асууя.


 Э.Бат-Үүл: -Сүхбаатар гишүүн ээ. Энэ дээр чинь Үндсэн хуульд өөрчлөлт хийхгүй бол болохгүй гацчихаад байсан асуудал биз дээ?


 Ж.Сүхбаатар: -Би бол Үндсэн хуулийн хүрээний асуудлыг ярихгүй байгаа. Манайхан Үндсэн хууль гээд яриад байгаа юм. Одоогийн хуулиар бол бид хот, тосгоны эрх зүйн байдлын тухай хуулийн заалтын нөөцийг шавхаагүй байгаа шүү дээ. Жишээлбэл, улсын зэрэглэлтэй хот, аймгийн зэрэглэлтэй хот гэж хоёр ялгачихаад, улсын зэрэглэлтэй хот бол орон нутгийн төсвөөс гадна улсын төсвөөс санхүүжиж болно. Хотын захирагчийнх нь  Ерөнхий сайд бүрэн эрхийг нь зөвшөөрнө гэсэн ийм юм явж байгаа. Одоо энэ намар би гишүүнийхээ хувьд жишээлбэл, Дархан хотын Засгийн газрын мөрийн хөтөлбөрт ч орсон байгаа шүү дээ. 6 хотыг улсын зэрэглэлтэй хот статуст тооцуулах тухай тогтоол өргөн барина. Тэрийг дагалдуулаад улсын зэрэглэлтэй хот юм бол аймгийн зэрэглэлтэй хотоосоо эрх хэмжээнийхээ хувьд зарим асуудлуудаар яаж ялгарах ёстой юм бэ гэдгийг зааглаж өгөх үүднээс хот, тосгоны эрх зүйн байдлын тухай хуульд улсын зэрэглэлтэй хотын эрх хэмжээг тодруулж өгөх зорилгоор ингэж өөрчлөлт оруулна гэж тооцож байгаа юм. Одоо Монголд улсын зэрэглэлтэй хот гэж ярих юм бол хэрэг дээрээ Улаанбаатар хот байгаад, бусад  бүх хотууд алга болчихсон гээд байгаа боловч яг Засгийн газрын тогтоол, УИХ-ын тогтоолоор явах юм бол бүх аймгийн төвүүд аймгийн зэрэглэлтэй хотод тооцогдож байгаа юм.


 Э.Бат-Үүл: -Би өөрийн чинь хэлж байгааг үнэн хэрэг дээрээ дэмжмээр байна. Гэхдээ ийм зовлон гардаг юм. Иргэдийн засаг захиргааны нэгжийн хувьд бие даахгүй болохоор аймгийн иргэдийн төлөөлөгчдийн, сумын иргэдийн хурал гээд сумаасаа том байгууллагынхан, хотынхон, зөвхөн тэнд иргэдийн төлөөлөгчид орохоос өөр аргагүй. Ингээд яваад сүүлдээ наадах чинь худлаа болчихоод байдаг юм.


 Ж.Сүхбаатар: -Харин таны хэлсэн санааг хэлж байгаа учраас засаг захиргаа,  нутаг дэвсгэрийн нэгжийн хуулинд аймгийн төв байж байгаа юмуу, сумын төв болж байгаа улсын зэрэглэлтэй хот байх юм бол тэр аймгаасаа, сумаасаа яаж ялгарах юм бэ гэдгийг нэгжийн удирдлагын хууль, хот тосгоны хууль хоёрт хийх оролдлого хийх ёстой юм. Тэрний хажуугаар Үндсэн хууль гээд янз бүрийн өөрчлөлтүүд хийх гэж байгаа бол сайн л биз. Тэрэнтэй, тэрэнгүй урагшаа алхаж л баймаар байна.


Х.Жекей: -Ойлгомжтой болчихлоо. Төрийн байгуулалтын байнгын хороо дэмжсэн санал байна. 


З.Энхболд: -Горимын санал байна. Цагаа хэмнэх санал хэлье. Олон газар 2012 гэснийг 2010 гэж  урагшлуулъя гэхээр бүх хуулийнхаа жагсаалтыг уншаад нэг саналаар 2010 гээд хураачихвал цаг хэмнэх гээд байна.


Ч.Сайханбилэг: -Горимын саналыг дэмжиж байна.


Х.Жекей: -Тэгье. Хугацааг наашлуулсныг нэгтгээд, заалтаар нь авчих уу?


З.Энхболд: -Эхлээд бүх хуулийнхаа нэрийг уншаад, энэ бүх хугацааг ингэж урагшлуулъя гэх.


Ж.Сүхбаатар: -Тэгвэл Жекей дарга аа. Ийм юм байгаа шүү. 10, 11 дээр байгаа заалтыг ажлын хэсэг дэмжсэн гээд орчихсон байгаа. Энэ утгагүй ийм саналууд байгаа. Өөрөөр хэлбэл, 2009 онд Ашигт малтмалын хууль, малчдын талаар гээд. 10, 11-ийг дэмжээгүй гээд, энэ бол унах ёстой санал юм. Яагаад гэвэл 2009 оноос наашлуулна гэсэн санал байхгүй шүү дээ. Энэ бол Засгийн газрынхан төсөл дээр 2009 он гээд тавьчихсан. Тэгээд 2009 оноос наашлуулна гэхээр ямар юм байх вэ дээ. 10, 11-ийг дэмжээгүй гэдгээр явах.


Х.Жекей: -7.Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 155 дахь хүснэгтийн “Захиргааны үйл ажиллагааны тухай” хуулийн төслийн “2012” гэсэн өргөн мэдүүлэх хугацааг “2010” гэж өөрчлөх. /Төрийн байгуулалтын байнгын хороо дэмжсэн. Санал гаргасан Ж.Сүхбаатар/. Ажлын хэсэг дэмжсэн.


Ж.Сүхбаатар: -Энэ дээр Жекей дарга аа, нэг асуудал байна. Миний санал гаргасан Сүхбаатар гэдэг дээр нэмээд Д.Лүндээжанцан, Х.Тэмүүжин гээд хоёр гишүүний нэрийг нэмчихгүй юу?


Х.Жекей: -Тэнд санал гаргасан УИХ-ын гишүүн Ж.Сүхбаатар, Д.Лүндээжанцан, Х.Тэмүүжин. Ажлын хэсэг дэмжсэн байна.


8.Үндсэн чиглэлийн төслийн 1 дүгээр хэсгийн Засгийн газраас санаачлан боловсруулах хуулийн төслийн Эдийн засаг, санхүүгийн чиглэлээр гэсэн хэсгийн 37 дахь хүснэгтийн “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай” хуулийн төслийн “2010” гэсэн өргөн мэдүүлэх хугацааг “2009” гэж өөрчлөх. /Төсвийн байнгын хороо дэмжсэн. Санал гаргасан УИХ-ын гишүүн Д.Зоригт/. Ажлын хэсэг дэмжсэн.


14.Монгол улсын хууль тогтоомжийг 2012 он хүртэл боловсронгуй болгох гэсэн нэртэй нь эвсүүлэх үүднээс 2012 онд өргөн мэдүүлэх төслүүдийн хугацааг 2011 он гэж өөрчлөх. Ажлын хэсэг дэмжсэн санал байна.


Дээрх уншсан 4 саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

0


Бүгд


11


Гишүүдийн олонхийн саналаар дэмжигдлээ.


9.Үндсэн чиглэлийн төслийн 1 дүгээр хэсгийн Засгийн газраас санаачлан боловсруулах хуулийн төслийн Нийгмийн хамгааллын чиглэлээр гэсэн хэсгийн 15 дахь хүснэгтийн “Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хууль” гэснийг Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 151 дэх хүснэгтийн “Олон хүүхэд төрүүлж өсгөсөн эхийг урамшуулах тухай хууль” гэсэнтэй нэгтгэх. /Төсвийн байнгын хороо дэмжсэн. Санал гаргасан УИХ-ын гишүүн Д.Зоригт/. Ажлын хэсэг дэмжсэн байна.

Дэмжиж байгаа гишүүд саналаа өгье.

Гишүүдийн олонхийн саналаар дэмжигдлээ.

Хоёр. УИХ-ын гишүүдээс Үндсэн чиглэлийн төсөлд тусгуулах саналууд.
1.Үндсэн чиглэлийн төсөлд “Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хууль” гэж нэмэх. /Аюулгүй байдал, гадаад бодлогын байнгын хороо дэмжсэн. Санал гаргасан УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нар/. Ажлын хэсэг дэмжсэн санал байна.

Дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

2.Үндсэн чиглэлийн төсөлд “Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай хууль” гэж нэмэх. /Аюулгүй байдал, гадаад бодлогын байнгын хороо дэмжсэн. Санал гаргасан УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд/. Ажлын хэсэг дэмжсэн.

Дэмжиж байгаа гишүүд саналаа өгье.

Зөвшөөрсөн

Гишүүдийн олонхийн саналаар дэмжигдлээ.

3.Үндсэн чиглэлийн төсөлд “Цэргийн албан хаагчийн тэтгэвэр, тэтгэмжийн хуульд нэмэлт, өөрчлөлт оруулах тухай хууль” гэж нэмэх. /Аюулгүй байдал, гадаад бодлогын байнгын хороо дэмжсэн. Санал гаргасан УИх-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд/. Ажлын хэсэг дэмжсэн.

Дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

4.Үндсэн чиглэлийн төсөлд “Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хууль” гэж нэмэх. /Аюулгүй байдал, гадаад бодлогын байнгын хороо дэмжсэн. Санал гаргасан УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд/. Ажлын хэсэг дэмжсэн.

Дэмжиж байгаа гишүүд гараа өргөнө үү.

Зөвшөөрсөн

11

Гишүүдийн олонхийн саналаар дэмжигдлээ.

5.Үндсэн чиглэлийн төслийн УИХ-ын тогтоолын төсөл гэсэн хэсэгт: “Монгол Улсын төрийн цэргийн бодлогын үндэс” гэж нэмэх. /Аюулгүй байдал, гадаад бодлогын байнгын хороо дэмжсэн. Санал гаргасан УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд/. Ажлын хэсэг дэмжсэн.

Дэмжиж байгаа гишүүд гараа өргөнө үү.

Зөвшөөрсөн

Гишүүдийн олонхийн саналаар дэмжигдлээ.

6.Үндсэн чиглэлийн төсөлд “Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хууль” гэж нэмэх. /Байгаль орчин, хүнс, хөдөө аж ахуйн байнгын хороо дэмжсэн. Санал гаргасан УИХ-ын гишүүн Я.Батсуурь, Г.Батхүү, З.Энхболд/. Ажлын хэсэг дэмжсэн.

Э.Бат-Үүл: -Энэ ямар учиртай юм бэ?

З.Энхболд: -Би дэмжихгүй байгаа.

Х.Жекей: -Ажлын хэсэг хариулъя.

Ж.Сүхбаатар: -Энхболд гишүүн ээ.Та санал гаргасан байна шүү дээ.

З.Энхболд: -Биш ээ. Миний нэрийг бичснийг би хасуулсан юм.

Ж.Сүхбаатар: -Түрүүн тайлбарласан л даа. Д.Нарантуяа зөвлөх тайлбарлая. 

Ер нь З.Энхболд гишүүний хэлдэг үнэн л дээ. Сигналаа өгөхдөө татвараар оролдоод байхгүй гэж хэлсэн. Тэгээд Я.Батсуурь, Г.Батхүү гишүүд санал гаргаад, Байгаль орчин, хүнс, хөдөө аж ахуйн байнгын хороо дэмжихдээ гол нь жижиг, дунд үйлдвэрлэлийн асуудлыг хөндөж, тэрийг дэмжихтэй холбоотойгоор ингэж өөрчлөлт оруулах гэж байна гээд дэмжлэг авчихаад явж байгаа юм.

Э.Бат-Үүл: -С.Батхүү гэж ямар хүн байдаг юм?

Ж.Сүхбаатар: -Буруу  бичсэн байна. Уучлаарай.

Д.Нарантуяа: -Г.Батхүү.

Х.Жекей: -Дэмжиж байгаа гишүүд саналаа өгье.

Зөвшөөрсөн

11

Гишүүдийн олонхийн саналаар дэмжигдлээ.

З.Энхболд: -Энэ ингээд том, жижгээр нь ялгаад шатлал тогтоочихоор жижгэрээд байдаг учраас больё гээд бүх компанийг аж ахуйн татвар төл гээд дөрөв аравны татвараа батлаад 15 жил ярьж байж тасралтгүй болгоё гээд өнгөрсөн Их Хурлын үед тохирчихсон юм. Одоо хоёр гишүүн юу хэлээд байна вэ гэхээр жижгүүдийг нь ялгаж, бага татвар төлүүлье гээд байгаа юм байна л даа. Тэр нь тэгээд түрүүчийнх шигээ замбараагүй юм болно гэж үзээд би дэмжихгүй байгаа юм. Миний нэрийг буруу бичсэнийг би хасуулсан.

Х.Жекей: -7.Үндсэн чиглэлийн төсөлд “Электрон /цахим/ гарын үсгийн тухай хууль” гэж нэмэх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Ч.Сайханбилэг, Д.Энхбат, З.Энхболд. /Энхбат гишүүний овог зөв үү?/. Ажлын хэсэг дэмжсэн байна.

З.Энхболд: -Энхбатын овог Дангаасүрэнгийнх шүү дээ.

Х.Жекей: -За, “Д” болгоорой.

Дэмжиж байгаа гишүүд гараа өргөнө үү.

Зөвшөөрсөн

Гишүүдийн олонхийн саналаар дэмжигдлээ.

8.Үндсэн чиглэлийн төсөлд “Гэр хорооллыг орон сууцжуулах тухай хууль” гэж нэмэх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Ц.Батбаяр/. Ажлын хэсэг дэмжсэн байна.

Энэ дээр саналтай хүн байна уу?

Ц.Нямдорж: -Энийг бодлогоор дэмжинэ үү гэхээс биш, гэр хорооллын гэхээр чинь Дарханы гэр хороолол, Эрдэнэтийн гэр хороолол, говь гээд Улаанбаатар гээд аймгийн төвүүдийн гэр хороолол гээд бүгд орно. Эдгээрийг хамарсан ийм хууль гаргах гэж байгаа юмуу? Энэ нэг л  болохгүй байна. Бодлогын хувьд Улаанбаатарын утааг үүсгээд байгаа хойд талын гэр хороолыг орон сууцжуулах тухай асуудлыг шийдье гэж байгаа бол бодлогын төвшинд яриад Засгийн газартаа л шийдчих асуудал шүү дээ. Тусдаа бие даасан хууль гэх хэрэггүй асуудал. Орон сууцны хууль, Иргэний хуульд элдэв бүх юм нь байгаа шүү дээ. Тийм учраас гишүүд энэ асуудал дээр анхааралтай хандаад больчихмоор л байна даа.

Х.Жекей: -Ажлын хэсэг хариулъя.

Ж.Сүхбаатар: -Ажлын хэсгийн хүрээнд бас яригдсан л даа. Гэр хорооллыг орон сууцжуулах тухай хууль нь хотыг дахин хөгжүүлэх тухай гэсэн асуудлыг Засгийн газар дахин оруулж ирнэ гэдэгтэй давхцаж байна гэж ойлгоод Ц.Батбаяр гишүүнтэй ярьсан. Батбаяр гишүүн болохоор гэр хорооллын асуудал газар зохион байгуулалт, төлөвлөлтийн асуудал гээд ирэхээр хууль гаргахгүйгээр энэ гэр хороолын асуудлыг цэгцлэх, орон сууцжуулах боломж хязгаарлагдмал байгаа юм. Би мэдээд байна. Ийм хууль байх ёстой юм гээд Төрийн байгуулалтын байнгын хороон дээр дэмжүүлчихсэн юм. Би өөртэй нь хоёр, гурван ч удаа уулзсан. Сая ч гэсэн энэ хууль байх ёстой л гэсэн ийм байр суурийг хэлсэн. /Зайлшгүй хотод шаардагдаж байгаа хууль гээд/.

Бид нар хотыг дахин хөгжүүлэх тухай тэр хуультай бас холбогдож болох юм гэж ярьж байсан. Тэгээд Ц.Батбаяр гишүүнийг дэмжээд, ингээд явсан.

Х.Жекей: -Гишүүд саналаа анхааралтай өгье.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

9.Үндсэн чиглэлийн төсөлд “Төр, сүм хийдийн харилцааны тухай хуульд нэмэлт, өөрчлөлт оруулах тухай хууль” гэж нэмэх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Д.Дондог/. Ажлын хэсэг дэмжсэн байна.

Дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

10.Үндсэн чиглэлийн төсөлд “Монгол Улсын Тэмдэгтийн хураамжийн хуульд нэмэлт, өөрчлөлт оруулах тухай хууль” гэж нэмэх. /Төрийн байгуулалтын байнгын хороо дэмжсэн. Санал гаргасан УИХ-ын гишүүн Д.Дондог/. Ажлын хэсэг дэмжсэн байна.

Дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11


Гишүүдийн олонхийн саналаар дэмжигдлээ.

11.Үндсэн чиглэл батлах тухай УИХ-ын тогтоолын төслийн 3 дугаар заалтад цаг үеийн нэн шаардлагатай хууль, УИХ-ын тогтоолын төслийг Үндсэн чиглэлд тусгагдсан эсэхийг харгалзахгүйгээр УИХ-д өргөн мэдүүлэн хэлэлцүүлж байхыг Засгийн газарт үүрэг болгосон заалт оруулах. /Нийгмийн бодлого, боловсрол, соёл, шинжлэх ухааны байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн Х.Бадамсүрэн, Ц.Баярсайхан/. Ажлын хэсэг дэмжсэн байна.

Дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

12. Үндсэн чиглэлийн төслийн бүтцийн 2 дахь хүснэгтийн хуулийн төслийн нэр, 6 дахь хүснэгтийн “тухайн хуулиар зохицуулах харилцааны товч агуулга” хоёрын байрыг солих. Ажлын хэсгийн хуралдаан дээр санал гаргаж, дэмжигдсэн. Санал гаргасан УИХ-ын гишүүн Х.Тэмүүжин.

Ж.Сүхбаатар: -Энэ бүтцийн талаар өөрчлөлт хийе гээд бид нар Засгийн газрын оруулж ирсэн бүтцийг авч үзээд зүгээр хуульд өөрчлөлт оруулах гэж оруулж байгаа биш, гол нь энэ агуулга бол юуг өөрчлөх гээд, юуг боловсронгуй болгох гээд байгаа гэдэг нь чухал учраас энэ бүтцэд эхний хуулийн төслийн нэр гэсэн хүснэгтийг тухайн хуулиар зохицуулах шаардлага, үндэслэлийг нь тэр хүснэгтэд оруулаад хойш нь хуулийн төслийн нэр гэдгийг татаад, санаачлах байгууллага, албан тушаалтан, хариуцан боловсруулах байгууллага, албан тушаалтан хоёрыг нэг хүснэгтэд оруулж нэгтгээд, бүтцийн жижигхэн өөрчлөлт хийж байгаа ийм зарчмын санал байгаа.

Х.Жекей: -Дэмжье гэсэн гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

13.Үндсэн чиглэлийн төслийн бүтцийн 3, 4 дэх хүснэгтийг нэгтгэх. Ажлын хэсгийн хуралдаан дээр санал гаргаж, дэмжигдсэн байна. Санал гаргасан УИХ-ын гишүүн Х.Тэмүүжин.

Дэмжье гэсэн гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхий саналаар дэмжигдлээ.

15.Үндсэн чиглэлийн төсөлд Үндсэн хуулийн цэцийн тухай хуульд нэмэлт, өөрчлөлт оруулах тухай хууль гэж нэмэх. Ажлын хэсгийн хуралдаан дээр санал гаргаж,  дэмжигдсэн. Санал гаргасан УИХ-ын гишүүн Х.Тэмүүжин.

Дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

16.Үндсэн чиглэлийн төсөлд Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хууль гэж нэмэх. Ажлын хэсгийн хуралдаан дээр санал гаргаж, дэмжсэн. Санал гаргасан УИХ-ын гишүүн Х.Тэмүүжин.

Дэмжье гэсэн гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.

Хууль зүйн байнгын хорооны ажлын хэсгийн дэмжээгүй саналууд:
1.Үндсэн чиглэлийн төслийн 1 дүгээр хэсгийн Эрдэс баялаг, эрчим хүчний чиглэлээр гэсэн хэсгийн хүснэгтийн 46-д байгаа “Ашигт малтмалын тухай хуульд нэмэлт, өөрчлөлт оруулах тухай хууль гэсний хугацааг наашлуулах. /Эдийн засгийн байнгын хороо дэмжсэн. Санал гаргасан УИХ-ын гишүүн З.Алтай, Р.Буд/. Ажлын хэсэг дэмжээгүй.

Ж.Сүхбаатар: -Энэ утгагүй заалт болчихоод, түрүүн Ц.Нямдорж сайд асуусан. 2009 гэдгийг наашлуулъя гээд байгаа юм. Тэгэхээр чинь 2009 оныг наашлуулахаар 2008 гэж тавилтай биш дээ. Тийм хоёр санал явж байгаа. Унах ёстой юм.

Эдийн засгийн байнгын хороо дэмжсэн саналыг дэмжье гэсэн гишүүд гараа өргөнө үү.

Зөвшөөрсөн 
0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

2.Үндсэн чиглэлийн төслийн УИХ-ын тогтоолын төсөл гэсэн хэсгийн “Малчдын талаар төрөөс баримтлах бодлого” гэсний хугацааг нааш нь татах. /Эдийн засгийн байнгын хороо дэмжсэн. Санал гаргасан УИХ-ын гишүүн З.Алтай, Р.Буд, Ц.Цэнгэл/. Ажлын хэсэг дэмжээгүй байна.

Байнгын хороо дэмжсэн саналыг дэмжье гэсэн гишүүд гараа өргөнө үү.

З.Энхболд: -Санал хураах шаардлагагүй юм байна.

Ж.Сүхбаатар: -Байнгын хороо дэмжчихээд оруулаад ирэхээр шаардлагагүй гэж болохгүй байгаа юм.

Х.Жекей: -Санал хураая.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

3.Үндсэн чиглэлийн төсөлд “Улс төрийн намуудын тухай хуульд нэмэлт, өөрчлөлт оруулах тухай хууль” гэж нэмэх. /Байгаль орчин, хүнс, хөдөө аж ахуйн байнгын хороо дэмжсэн. Санал гаргасан УИХ-ын гишүүн П.Алтангэрэл/. Ажлын хэсэг дэмжээгүй байна.

Ажлын хэсэг хариулъя.

Ж.Сүхбаатар: -Улс төрийн намын тухай хуульд Үндсэн хуультай холбоотой тэр асуудлыг манай ажлын хэсэг бол, Засгийн газар бол асуудал оруулж ирэхдээ түрүүн Сонгуулийн асуудал дээр Их Хурлын гишүүн оруулж ирлээ гээд ингээд тэр утгаар нь дэмжээд явсан. Бид нарын хувьд ажлын хэсэг дээр бол улс төрийн намын тухай хуулинд ингэж өөрчлөлт оруулах, Үндсэн хуульд өөрчлөлт оруулах тухай асуудлуудыг хооронд нь уялдаатайгаар авч үзэх ёстой учраас энэ дээр дэмжих боломжгүй юм гэсэн ийм байр сууриар хандсан юм.

Э.Бат-Үүл: -Улс төрийн намуудын хуульд нэмэлт, өөрчлөлт оруулах тухай хууль угаасаа хэлэлцэгдэж таарна. Яагаад гэвэл УИХ-ын тухай, Сонгуулийн тухай, Орон нутгийн сонгуулийн хууль гээд ийм хуулиудад өөрчлөлт орно. Тийм учраас хэлэлцэгдэж таараад байгаа юм. Систем солигдоно шүү дээ. Тэгэхээр энэ орчихож болох бол.

Ц.Нямдорж: -Сонгуулийн тогтолцоог өөрчлөх асуудлыг өөрчлөх шаардлага гарвал тухайн үед нь хэлэлцээд оруулъя.

Э.Бат-Үүл: -Энэ хуультайгаа дагуулж хэлэлцье гэж үү?

З.Энхболд: -Дагуулж хэлэлцэгдэж л таарна л даа. Бие дааж орж ирэх ёстой.

Ч.Сайханбилэг: -Нямдорж сайдын хэлж байгаагаар ойлгож байгаа бол асуудал алга. Тэрнээс биш нэгэнт уялдаатай учраас бид нар хасаж байна гэсэн Ж.Сүхбаатарын тайлбар бол болохгүй байна.

Ж.Сүхбаатар: -Хасчихсан биш, дэмжээгүй. Хасах эрх надад байхгүй шүү дээ.

Э.Бат-Үүл: -Тэгвэл Ц.Нямдорж гишүүний ярьж байгаагаар л явъя.

Ц.Нямдорж: -Би албан ёсоор хэлчихье. Их Хурал, орон нутгийн сонгуулийн хуульд тогтолцооны өөрчлөлт хийх шаардлага гарвал тэр дагуу  Үндсэн хуульд улс төрийн намуудын хууль, бусад хуульд өөрчлөлт оруулах гарцаагүй юм араасаа дагуулна. Хэрэв ийм өөрчлөлт хийхээр бол тэр үед нь одоогийн ярьж байгаа байдлаар ойлголцоод цаашаа явчихъя. Заавал олны анхаарал татаж, намуудын хууль өөрчилнө, Үндсэн хууль өөрчилнө гэж шүүмжлэлд өртөөд хэрэггүй гэж бодож байна.

Х.Жекей: -Ингэх юм биш биз? Гишүүн энэ дээр санал гаргасан байна, Байнгын хороо дэмжсэн байна. Одоо манай Байнгын хороон дээр санал хураана.

Байгаль орчин, хүнс, хөдөө аж ахуйн байнгын хороо дэмжсэн санал байна. Дэмжье гэдгээр санал хураалт явуулъя.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

4.Үндсэн чиглэлийн төсөлд “Гадаадын хөрөнгө оруулалтын тухай хуульд нэмэлт, өөрчлөлт оруулах тухай хууль” гэж  нэмэх. /Байгаль орчин, хүнс, хөдөө аж ахуйн байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн П.Алтангэрэл, З.Алтай, Г.Батхүү, Р.Буд, Ц.Цэнгэл/. Ажлын хэсэг дэмжээгүй байна. Ажлын хэсэг тайлбарлах уу?

Д.Нарантуяа: -Энэ нь тодорхойгүй байгаад байгаа юм. Бид яагаад ажлын хэсэг дээр ярьсан бэ гэхээр санал гаргасан гишүүдээсээ агуулгыг нь юу руу оруулах вэ? Хэн санаачлах юм, ямар бодлогоор үүнийг оруулж ирж байгаа юм бэ гэдгийг тодруулах гээд яваад одоо бас тодроогүй яваад байна л даа. Тэр утгаар нь ажлын хэсэг дэмжихгүй байгаад байгаа юм.

Э.Бат-Үүл: -Нуусан учраас осолтой юм.

Д.Нарантуяа: -Тодорхойгүй байгаа юм.

З.Энхболд: -Гадаадын хөрөнгө оруулалтын тухай түрүүчийн Их Хурлын байр суурь ийм л байсан юм. Ерөөсөө татварын хуулиар хөнгөлөлт, чөлөөлөлт өгдөгөө гадаад, дотоод гэж ялгалгүй, хөрөнгө оруулж байгаа хүн бүхэн хөнгөлөлт, чөлөөлөлт авдаг бол адилхан авдаг байг гээд энэ хууль хэрэггүй юм байна гэж үзээд хүчингүй болгох тухай ярьж байсан шүү дээ. Одоо тэрийг сайжруулах тухай ярих нь хэр зөв юм бэ гэдгийг бас гайхаад сууж байна.

Д.Нарантуяа: -З.Алтай гишүүнээс асуухад ижил нөхцөлтэй болгоё гэсэн ийм санал хэлж байгаа юм.

З.Энхболд: -Тэгвэл энэ хуулийг хүчингүй болгоё гэсэн үг  байхгүй юу. Хөрөнгө оруулсан хүнд ямар хөнгөлөлт, чөлөөлөлт үзүүлэх гэж байгаа нь Татварын ерөнхий хуулиараа л явна шүү дээ. Гадаад, дотоод гэж ялгахгүйгээр .

Х.Жекей: -Ойлголцох шиг боллоо. Байнгын хороодын саналыг дэмжье гэдгээр санал хураалт явуулъя.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

5.Үндсэн чиглэлийн төсөлд “Ашигт малтмалын тухай хуульд нэмэлт, өөрчлөлт оруулах тухай хууль” гэж нэмэх. /Байгаль орчин, хүнс, хөдөө аж ахуйн байнгын хороо дэмжсэн. Санал гаргасан УИХ-ын гишүүн П.Алтангэрэл, Г.Батхүү/. Ажлын хэсэг дэмжээгүй байна.

Ж.Сүхбаатар: -Энэ бол үндсэн чиглэлийн 46-д ч байгаа, мөн хаврын чуулганаар хэлэлцэх асуудлын жагсаалтад байгаа. Дээр нь яг юунд оруулах гээд байгаа нь бас ойлгомжгүй, тодорхойгүй байгаа юм.

Х.Жекей: -Байгаль орчин, хүнс, хөдөө аж ахуйн байнгын хороо дэмжсэн саналыг дэмжье гэснээр санал хураалт явуулъя.

Гишүүдийн олонхийн саналаар дэмжигдсэнгүй.

6.Үндсэн чиглэлийн төсөлд “Уул, уурхайн хууль” гэж нэмэх. /Эдийн засгийн байнгын хороо дэмжсэн. Санал гаргасан УИХ-ын гишүүн Х.Бадамсүрэн, С.Бямбацогт, А.Тлейхан/. Ажлын хэсэг дэмжээгүй.

Эдийн засгийн байнгын хорооны дэмжсэн саналыг дэмжиж байгаа гишүүд гараа өргөнө үү.

11

Гишүүдийн олонхийн саналаар дэмжигдсэнгүй.

7.Үндсэн чиглэлийн төсөлд “Хөдөө аж ахуйн биржийн тухай хууль” гэж нэмэх. /Эдийн засгийн байнгын хороо дэмжсэн. Санал гаргасан УИХ-ын гишүүн З.Алтай, Р.Буд, Ц.Цэнгэл/. Ажлын хэсэг дэмжээгүй байна. Ажлын хэсэг тайлбарлая.

Ж.Сүхбаатар: -Хойд талын хэд хэдэн хуулиуд ямар учиртай юм бэ гэдгээ хэлдэггүй, Сайханбилэг гишүүний хэлдгээр манай хүмүүс очоод асуугаад тодруулах гэхээр юмаа бичиж өгөхгүй ийм л байдал яваад байгаа юм.

Х.Жекей: -Эдийн засгийн байнгын хорооны дэмжсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдсэнгүй.

8.Үндсэн чиглэлийн төслийн УИХ-ын тогтоолын төсөл гэсэн хэсэгт “Нүүрс хөтөлбөр” гэж нэмэх. /Эдийн засгийн байнгын хороо дэмжсэн. Санал гаргасан УИХ-ын гишүүн Х.Бадамсүрэн, А.Тлейхан/. Ажлын хэсэг дэмжээгүй байна.

Ц.Нямдорж: -Энийг манай Байнгын хороо дэмжчих нь дээр байх. Түрүүчийн Засгийн газрын “Нүүрс хөтөлбөр” орж ирээд хэлэлцэж амжилгүйгээр завсарласан юм. Ер нь нүүрсний асуудал Монголын эдийн засгийн нэг том үзэгдэл болчихоод байгаа учраас энэ асуудлаар ер нь гишүүдийн саналыг дэмжээд, гишүүд нь асуудлаа оруулаад ирнэ биз. Бодлогоо тодорхойлоод, үүнийг дагасан үйлдвэрлэл, дэд бүтэц, урд, хойд харилцаа гээд янз, янзын юмнууд байгаа. Тийм учраас гишүүд энийг дэмжвэл яасан юм бэ гэсэн саналыг хэлье. Яагаад энэ саналыг хэлж байна вэ гэхээр анх үндсэн чиглэлийн төслийг хэлэлцэж байх үед ийм санал гарвал та бүхэн яах вэ, Засгийн газар ямар байр суурьтай байх вэ гэхээр Засгийн газар дэмжих байх гээд хэлчихсэн юм.

Х.Жекей: -Энэ заалтыг дахин уншъя. 8.Үндсэн чиглэлийн төслийн УИХ-ын тогтоолын төсөл гэсэн хэсэгт “Нүүрс хөтөлбөр” гэж нэмэх. /Эдийн засгийн байнгын хороо дэмжсэн. Санал гаргасан УИХ-ын гишүүн Х.Бадамсүрэн, А.Тлейхан/. Ажлын хэсэг дэмжээгүй байна.

Гишүүдийн олонхийн саналаар дэмжигдлээ.

9.Үндсэн чиглэлийн төслийн 2 дугаар хэсгийн УИХ-ын тогтоолын төсөл гэсэн хэсэгт: “Дотоодын үйлдвэрүүдийн хэрэгцээнээс 2009 онд илүү гарсан малын гаралтай түүхий эд, арьс шир, ноос, ноолууран бүтээгдэхүүнийг хилийн боомтуудаар гаргах замахар ард иргэдийг мөнгөжүүлэх тухай УИХ-ын тогтоол” гэж нэмэх. /Эдийн засгийн байнгын хороо дэмжсэн. Санал гаргасан УИХ-ын гишүүн Г.Батхүү, Р.Буд, Ц.Цэнгэл/. Ажлын хэсэг дэмжээгүй. Ажлын хэсэг тайлбарлах уу?

Ж.Сүхбаатар: -Тайлбарлах юу байхав. Энэ чинь ямар учиртай нь ойлгогдохгүй, “мөнгөжүүлнэ” гэсэн л юм байгаад байгаа юм.

Х.Жекей: -Эдийн засгийн байнгын хорооны дэмжсэн саналыг дэмжье гэсэн гишүүд гараа өргөнө үү.

Гишүүдийн олонхийн саналаар дэмжигдсэнгүй.

10.Үндсэн чиглэлийн төсөлд “Говийн болон алслагдсан бүс нутгийн нэмэгдэл олгох тухай хууль” гэж нэмэх. /Нийгмийн бодлого, боловсрол, соёл, шинжлэх ухааны байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн П.Алтангэрэл, А.Тлейхан, Д.Оюунхорол, Г.Занданшатар, Ц.Баярсайхан, С.Бямбацогт, Х.Бадамсүрэн, Ж.Батсуурь, Р.Буд, Р.Раш, Ц.Цэнгэл/. Ажлын хэсэг дэмжээгүй.

Ж.Сүхбаатар: -Энэ дээр үндэслэл, агуулга нь гарч ирээгүй. Уг нь дэмжвэл дэмжчихмээр ч юм шиг хууль байсан. Бид зарчмын хувьд асуудалд хандсан хандлагаараа л энийг дэмжээгүй юм.

Говийн болон алслагдсан бүс нутгуудад байгаа хүмүүст, нөхцөлийнх нь хувьд нэмэгдэл, урамшуулал олгох тухай асуудал байгаа шүү дээ.

З.Энхболд: -Юу вэ, цалингаа тавьж чадахгүй байж байхад.

Ж.Сүхбаатар: -Би тэрийг мэдэхгүй юм.

Э.Бат-Үүл: -Асууя. Яг урамшуулал гэвэл багш нарт урамшуулал өгөх гэж байгаа юу, цалингийн нэмэгдэл өгөх гээд байгаа юмуу, эсвэл халамжийн тэтгэмж нэмэх гээд байгаа юмуу, эсвэл хүүхдийн мөнгийг нэмэх гээд байгаа юмуу? Яг юуг нь юм бэ?

Х.Жекей: -Энэ чинь алслагдсан гэж.

Э.Бат-Үүл: -Харин тийм л дээ. Жекей гишүүн ээ. Та бол энэ дээр ярина гэж мэдэж байна л даа. Тэгэхдээ яг юуг нь юм бэ? Тэрийг тодорхой болгох ёстой шүү дээ.

Ц.Нямдорж: -Энд тодорхой юм бараг байгаа байх аа.

Х.Жекей: -Байгаа. 12 гишүүн нэрээ өгсөн байна. Тодорхой байгаа. Нийгмийн бодлого, боловсрол, соёл, шинжлэх ухааны байнгын хороо дэмжсэн, Эдийн засгийн байнгын хороо дэмжсэн. Үндсэн Байнгын хороо нь дэмжсэн юм байна. 

Хоёр Байнгын хорооны саналыг дэмжье гэсэн санал хураалт явуулъя.

Гишүүдийн олонхийн саналаар дэмжигдлээ.

Байнгын хорооны ажлын хэсгийг хуралдаанаас хасах санал оруулж ирсэн байна.

1.Үндсэн чиглэлийн төсөлд Үндсэн хуульд нэмэлт, өөрчлөлт оруулах тухай хууль” гэж нэмэх. /Байгаль орчин, хүнс, хөдөө аж ахуйн байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн П.Алтангэрэл, З.Алтай, Г.Батхүү, С.Бямбацогт, Р.Буд, А.Тлейхан, Ц.Цэнгэл/. Ажлын хэсэг дэмжээгүй байна.

Э.Бат-Үүл: -Би ажлын хэсгийн ахлагчаас энэ асуудалтай холбогдуулан асууя. Ер нь Үндсэн хуульд нэмэлт, өөрчлөлт оруулж болно гээд заачихсан. Яаж оруулах юм бэ гэдгийг өнөөдөр хүртэл журамлаагүй байгаа юм. 2000 онд гарсан Үндсэн хуулийн нэмэлт, өөрчлөлт чинь маш их маргаан үүсгэсэн шүү дээ. Яг үнэндээ одоо бол хуульчлах нь зөв болоод байгаа юм. Тэгэхгүй бол Үндсэн хуулийн нэмэлт, өөрчлөлт хийх тухай Үндсэн хуулийнхаа заалтыг өөр, өөрийнхөөрөө тайлбарлаад байдаг байхгүй юу.

Ж.Сүхбаатар: -Би энийг бол Үндсэн хуульд нэмэлт, өөрчлөлт оруулах журмын тухай гэж ойлгоогүй л дээ. Үндсэн хуульд нэмэлт, өөрчлөлт оруулах тухай хууль гэдэг чинь Үндсэн хуульд оруулах нэмэлт, өөрчлөлттэй л адилхан сонсогдоод байгаа шүү дээ. Тэрнээс биш, Үндсэн хуульд нэмэлт, өөрчлөлт оруулах тухай журмын тухай хууль гэсэн томъёолол байгаагүй биз дээ. Би тийм томъёололгүй учраас Үндсэн хуульд яаж нэмэлт, өөрчлөлт оруулах вэ гэдэг журамласан процессын хууль гэж ойлгоогүй л дээ. Тэд нар тэгж ч үндэслэл, агуулгаа гаргаж ирээгүй шүү дээ. Тийм болохоор би үүнийг өөрөөр, Үндсэн хуульд оруулах гэж байгаа гэдэг утгаар нь ойлгоод байгаа юм.

Х.Жекей: -Байгаль орчин, хүнс, хөдөө аж ахуйн байнгын хороо дэмжсэн, Эдийн засгийн байнгын хороо дэмжсэн байна. Байнгын хороодын дэмжсэн саналыг дэмжье гэдгээр санал хураалт явуулъя.

Гишүүдийн олонхийн саналаар дэмжигдсэнгүй.

Санал хураалт явагдаж дууслаа. Байнгын хорооны санал, дүгнэлтийг нэгдсэн хуралдаанд ажлын хэсгийн ахлагч, УИХ-ын гишүүн Ж.Сүхбаатар танилцуулна.

2.Хууль зүй, дотоод хэргийн яам болон түүний харьяа агентлагуудын үйл ажиллагаатай танилцсан ажлын хэсгийн танилцуулга. 

Хэлэлцэж  буй асуудалтай холбогдуулан оролцож буй хүмүүсийг танилцуулъя. 

Г.Баясгалан –Хууль зүй, дотоод хэргийн яамны Төрийн нарийн бичгийн дарга
Д.Сандаг-Очир –Цагдаагийн ерөнхий газрын дарга
А.Баатарцогт –Хил хамгаалах ерөнхий газрын дарга
Д.Батжаргал –Шүүхийн шийдвэр гүйцэтгэх ерөнхий газрын дарга
О.Шагдарсүрэн –Шүүхийн шийдвэр гүйцэтгэх ерөнхий газрын Санхүү, төлөвлөлт, бодлогын газрын дарга
Р.Буджав –Шүүхийн шийдвэр гүйцэтгэх ерөнхий газрын ахлах гүйцэтгэгч

Д.Мөрөн-Гадаадын иргэн, харьяатын асуудал эрхэлсэн газрын дарга
Д.Өлзийбаатар-Архивын ерөнхий газрын дарга
Н.Мягмарсүрэн –Хууль зүйнүндэсний хүрээлэнгийн захирал
Ч.Алтанхишиг –Шүүхийн шинжилгээний үндэсний хүрээлэнгийн захирал. Ийм бүрэлдэхүүн оролцож байна. Хууль зүй, дотоод хэргийн яам болон түүний харьяа агентлагуудын үйл ажиллагаа, хуулийн хэрэгжилттэй танилцах ажлын хэсэг ажлынхаа танилцуулгыг гишүүдэд тараасан байгаа тул гишүүдэд танилцуулах шаардлага байна уу? Байнгын хорооноос ажлын хэсэг гараад бүх агентлагууд дээр очиж ажилласан. Ингээд та нөхдөд тараасан байгаа учраас.

З.Энхболд: -Эндээс Байнгын хорооноос ямар юм гарах юм бэ? Сайшаана гэх юмуу? яах юм?

Х.Жекей: -Одоо ярина.

З.Энхболд: -Дэмжчихээд явчихаж болох уу? Цаашид Их Хурал болон Засгийн газраас, энэ чинь голдуу төсөвтэй холбоотой юм байгаа. Тэнд анхаарч ажиллахыг УИХ, Засгийн газарт санал маягаар л явуулах байх л даа. Бололцоотой нь төсвийн тодотголоор орж ирнэ. Арай бололцоогүй нь жинхэнэ төсвөөрөө орж ирнэ. Тэгээд бүр бололцоогүй нь дараа жилийн төсөв гээд хойшоо ухрах л байх.

Х.Жекей: -Бид албан бичгээр л хүргэж байгаа шүү дээ.

З.Энхболд: -Ерөнхийд нь би дэмжиж байгаа.

Х.Жекей: -Протоколд тэмдэглүүлээд.

З.Энхболд: -Тийм. Тэгээд явчихаж болох уу?

Х.Жекей: -За. 

Хууль зүй, дотоод хэргийн яамнаас нэгтгэж ирүүлсэн  саналуудтай холбогдуулж гишүүд асуулт асууж, үг хэлнэ. Асуулт асуух гишүүд нэрээ ирүүлнэ үү.

Э.Бат-Үүл: -Ц.Нямдорж сайдаас асуух гэсэн юм. Сандаг-Очир дарга ч гэсэн нэмээд өгөөрэй.

Сүүлийн жилүүдэд цагдаагийн байгууллагын талаар нэлээн их арга хэмжээ авсан юм. УИХ-аас тусдаа тогтоол ч гарч байсан. Тэгээд цагдаагийнхан энэ шалгалтын дүнгээр цагдаа дээр очиход мөн л цагдаагийн байгууллагын тавьдаг л асуудлууд дахиад явж байгаа юм. Миний анзаарснаар бол, ер нь цагдаагийн  байгууллагын боловсон хүчний бодлого маш их доголдсон гэж би ойлгоод байгаа юм. Тухайн цагдаагийн удирдах албан тушаалтнуудтай хариуцлага тооцдог явдал яг үнэн хэрэг дээрээ байхгүй болсон. Улс төрийн ямар нам ялж байна, эсвэл улс төрийн нам доторхи ямар бүлэг ялж байна, тэр цагдаа дээр өөрийнхөө хяналтыг тогтоох, цагдааг эргэж хянадаг. Тэрнээс бол цагдаагийн боловсон хүчний бодлого үнэхээр, өөр юу гэдэг юм, тухайн асуудал хариуцаж байсан хэсэг дээр нь ерөөсөө гэмт хэргийн байдал сайжраагүй хүн урагшаа, дээшээ дэвшиж л байдаг. Дээрээсээ татаастай бол. Цагдаагийн албан тушаалтнуудыг, ер нь захиалгаа, улс төрийн сонирхлоор, тодорхой бүлгийн сонирхлоор байнга томилж, тавьдаг, өөрчилдөг, халдаг явдал хэрээс хэтэрсэн байгаа. 

Гэмт хэргийн байдал нэг их сайжрахгүй тухай Байнгын хороон дээр байнга мэдээлж байдаг. Тэгэхээр цагдаагийн шат, шатны удирдлага яагаа ч үгүй юм шиг сууж байдаг. Цагдаа бол сонирхлын маш том талбар болсон. Шалтгалт дээр энэ яагаад яригдаагүй юм бэ? Цагдаа дээр болосвон хүчний бодлого алдагдсан шүү. Шуудхан хэлэхэд. Тэгээд цагдаагийн албан тушаалтнууд бол нэг улс төрч, нэг бүлэг, нэг өөрийн дэмжлэг авах фракц, лоббидож гүйдэг, тэгээд албан тушаал дээр очдог. Албан тушаалд очингуут эргэж тэдэндээ үйлчилдэг, захиалга авдаг ийм байдал их газар авсан байгаа. Энийг яагаад шалгалт дээр цагдаагийн боловсон хүчний асуудал яригдаагүй юм бэ? Ер нь цагдаагийн боловсон хүчнийг яаж томилж байх ёстой юм бэ?  Дүүргийн цагдаагийн даргыг яаж тавьж байх ёстой юм, аймгийн цагдаагийн даргыг яаж  тавьж байх ёстой юм бэ? Тэгэхгүй бол Дорнодын хүн гараад Хууль зүйн сайд болохоороо Дорнодын хүнийг цагдаагийн удирдах албан тушаалд тавьдаг, Төв аймгийнх нь гараад ирэхээр Төв аймгийн нэг нөхрийг л бас өөрийнхөө тэнд аваачиж шургалуулдаг ийм хачин юм болчихоод байгаа шүү дээ. Энийг надад хэлж өгөөч. Би Сандаг-Очир даргаас ч гэсэн асууж байна.

Цагдааг ашиг сонирхлын тэмцлийн талбар болгож байгаа энэ явдлыг яаж зогсоох вэ гэж би асууж байна. Цагдаа дээр хяналтаа тогтоох гэж байгаа олигархууд, энэ бүлэглэлүүдийн сонирхлыг яаж таслан зогсоох юм бэ? Энийг асуугаад байна. Цагдаа яавал захиалгагүй ажилладаг болох вэ? Ард иргэдийн тайван байдлыг хамгаалахын тулд манай цагдаа яавал хүчин зүтгэлээ дайчилдаг болох вэ? Ард иргэдийн амгалан тайван байдлыг хангаж чадаагүйн төлөө би цагдаагийн боловсон хүчинтэй яаж хариуцлага тооцох юм бэ? Үүнийг ярих цаг болсон юм шиг санагдаад байгаа юм. Шалгалтын танилцуулгад энэ ерөөсөө ороогүй байгаа юм. 

Х.Жекей: -Цагдаагийн газрын үйл ажиллагаа болон хуулийн хэрэгжилттэй танилцах үүрэг бүхий ажлын хэсгийг дор дурдсан бүрэлдэхүүнтэй байгуулсан. 

Х.Тэмүүжин  –ажлын хэсгийн ахлагч, Р.Гончигдорж, Д.Тэрбишдагва, Ч.Сайханбилэг, Б.Чойжилсүрэн. УИХ-ын гишүүн Х.Тэмүүжин, Р.Гончигдорж нар очиж ажилласан. Саяын асуултад Ц.Нямдорж гишүүн, Д.Сандаг-Очир дарга хариулъя.

Ц.Нямдорж: -Цагдаагийн байгууллагын боловсон хүчнийг чадваржуулах явдал бол тулгамдсан асуудал мөнөөс мөн. Энэ чиглэлээр тодорхой ажлууд хийгдэж байгаа, үр дүнд хүрч байгаа юм байна, хүрэхгүй байгаа юм бас байна. Бэрхшээл, зовлон байна.

2000 онд намайг анх сайдаар очиж байхад ОХУ-д 6, 7 хүн энэ чиглэлээр сурдаг байсан. Одоо 130-аад хүн сурч байна. Туркт 20 орчим хүн сурч байна. Цаашаа Герман, Солонгос гээд боломж байна уу гэдгийг харж байна. Цагдаагийн академийн сургалтыг сайжруулах чиглэлээр бас холбогдох газруудтай яриад нэг л сайн болж өгөхгүй байна. Одоо цэвэр дотоодын хүчин дээр энэ сургалт явагдаж байгаа. Туркын Цагдаагийн академи, манай Цагдаагийн академи хоёрын хооронд  ажил хэргийн холбоотой, ирж, явж суралцах явдал байна.

Э.Бат-Үүл гишүүний асууж байгаа асуулт бол ерөнхийдөө мэдээлэл дутуу байгаагаас үүдэлтэй юм болов уу гэж ойлгогдож байна. Ер нь манай цагдаагийн байгууллагын хамтын сонирхол татдаг гэдэг юмуу, олны анхаарлын төвд байдаг хэрэг бүртгэх, мөрдөн байцаах гэсэн хоёр төрлийн л ажилд байгаа. Энэ хоёр ажлыг алхам бүрт нь прокурор хяналт тавьдаг. Хавтастай хэргийг нь прокурор хянадаг, эрүү үүсгэх үү, үгүй юу гэдгийг прокурор хянадаг. Цагдаа эрүү үүсгэе гээд очсон ч  прокурор эрүү үүсгэх үндэсгүй байна гээд хаачихдаг. Цагдаа эрүү үүсгээд шалгаж явахад дундаас нь прокурор ороод хянаад, дэмий юман дээр эрүү үүсгэсэн байна гээд хаагаад, хэрэгсэхгүй болгочихдог. Хамгийн нарийн хяналт дотор байдаг ажил л энэ ажил юм.

Гэхдээ надад мэдрэгдэж байгаа юм бол жишээлбэл, ерөнхий эрүүгийн дэлхийн томъёоллын төвшинд гэвэл манайхны зарим ойлголт хуучраад, цаг үеийнхээ нөхцөл байдлыг мэдрэхгүйгээр шийдвэр гаргаад, алдаа гаргачих гээд байгаа явдал байгаа. Жишээлбэл, манайд гадаадад хууль ёсоор ажиллаж байгаа хүмүүс нарийндаа бол янз бүрийн байдлаар бичиг баримт буруу үйлдээд гардаг. Гол зорилго нь бичиг баримтын асуудал биш, тэнд очиж хэдэн төгрөг олж, ар гэрээ тэжээх гэсэн ийм л зорилготой явж байгаа шүү дээ. Тэгээд ороод ирэхээр нь барьж аваад эрүү үүсгээд шалгаад эхэлдэг, шийтгэдэг ийм явдал гарч байна. Сая бид шүүх, прокурорын удирдлагатай уулзаад Эрүүгийн хуулинд ийм нөхцөл байдалд асуудлыг шийдэх хувилбар байдаг л даа. “Ялимгүй” гэдэг юм байдаг, нөхцөл байдал өөрчлөгдсөн” гэж үздэг юм байдаг, “гэмт хэргийн бүрэлдэхүүнийг хэлбэрийн төдий агуулсан” гээд тухайн, тухайн нөхцөлд нь зайлсхийгээд явчихдаг. Эрүү ярихгүйгээр явчихдаг ийм аргууд байдаг. Энэ аргыг хэрэглэхгүйгээр өөр замаар яваад, нарийндаа бол амьдралынхаа төлөө зүтгэж яваа хүмүүсийг эх орондоо буцаад ирэхээр нь барьж аваад мөрддөг, мөшгидөх, шийтгэдэг сайн биш зүйл гарсан байдал ажиглагдсан учраас ажлын хэсэг байгуулаад, шүүх, прокурорын манай нөхдүүд энэ асуудалд орж байгаа. Ер нь цаашдаа жишээ нь энийг яах юм бэ гэдэг асуудал. Ийм төрлийн алдаа гараад, тэр нь эргэж ард иргэдэд буруу ойлгогдоод, хуулийнхан хатуурхаж байна гэдэг юмнууд гараад байгаа юм. Энэ чиглэлээр манайхан цаашдаа сайн ажиллах байх гэж бодож байна.

Нарийн ярих юм бол цагдаагийн томилгоонд улс төрчид оролцдог юм бараг л байдаг асуудал шүү дээ. Одоо Цагдаагийн ерөнхий газрын даргыг Ерөнхий сайдын  санал болгосноор Засгийн газар томилдог, дэд даргыг нь сайд томилдог. Дэд дарга 3 байгаа, нийт 4 албан тушаалтан улс төрийн байгууллага, улс төрчид оролцож байгаа. Ийм л ажил. Бусад нь би жишээлбэл ордоггүй. Бусад бүх томилгоог Цагдаагийн ерөнхий газрын зөвлөлөөр оруулж байж дарга нь шийддэг. Аймаг, нийслэлийн цагдаагийн даргыг мөрдөж байгаа хуулиар аймаг, нийслэлийн засаг даргатай зөвшилцөж Цагдаагийн дарга томилдог ийм л ерөнхий хуулийн зохицуулалт байна.

Яг цагдаагийн байгууллагын хуулийн тухайд бол 90-ээд оны эхэн үед н.Пүрэв генерал цагдаагийн дарга байхад 1994 онд батлагдсан хууль одоо хүртэл мөрдөгдөж байна. Одоогийн байдлаар цагдаагийн мөрдөгдөж байгаа хуулийг шинэчлэх ажлын хэсэг байгуулагдаад төсөл боловсруулагдах эцсийн шатанд ирээд яг өнөөдрийн байдлаар би уншиж дуусаад Засгийн газарт өргөн мэдүүлэх ийм ажил хийх гэж байна. Засгийн газраар ороод Их Хуралд төсөл  өргөн мэдүүлэгдсэн үед гишүүд жишээлбэл, томилгооны асуудлыг ямар хэлбэрээр хийх юм гэдэг асуудал дээр нарийн ярьж, асуудлыг шийдэж болох байх гэж бодож байна.

Цагдаагийн ерөнхий газрын ажилтай танилцсан ажлын хэсгийн гишүүдийн санал дотор яг энэ асуудлууд хөндөгдсөн байгаа учраас цаашид энийг ажил хэрэг болгох журмаар явчихна гэж бодож байгаа.

Гарч байгаа юм бол, аливаа хэрэг маргаан гэдэг бол спортоор ярих юм бол хоёр өрсөлдөгчтэй тэмцээн шүү дээ. Нэг нь ялдаг, нөгөө л ялагддаг. Энэ бол номтой. Нэг нь ялагдаж дуусдаг л процесс. Ялагдаж дууссан тал нь дандаа гомдолтой байдаг. Энэ гомдлыг дагасан хардлага сэрдлэгэ их дагадаг ийм л зүйл. Үүнээс болоод хууль хяналтын байгууллага шударга бус ажиллаж байна гэдэг юмыг хуулинханд хожигдсон тал нь яриад, үүнээс үүдэлтэй буруу, зөв ойлголтууд яваад байдаг. Үүний гол үндсэн шалтгаан нь миний ойлголтоор манай хууль хяналтын байгууллага олон нийтэд мэдээлэл өгөх чадавхи болохгүй байгаа. Үүнээс л үүдэлтэй. Тийм учраас иргэдтэй нэг дэх өдөр уулзах, хууль хяналтын байгууллагууд иргэдийн хүлээн авч хариу, мэдээлэл өгөх тушаал гарчихсан. Энэ дагуу бид ажиллаж байгаа.

Ийм л зүйл байна. Сандаг-Очир генерал нэмж танилцуулах юм байвал.

Х.Жекей: -Бат-Үүл гишүүн тодруулъя.

Э.Бат-Үүл: -Нэг зүйлийг тодруулъя. Тухайн аймгийн, дүүргийн ч юмуу цагдаагийн дарга томилогдохдоо ямар шалгуур үзүүлэлтээр томилогддог, халагдахдаа ямар шалгуур үзүүлэлтээр халагддаг юм бэ гэж би асуугаад байна. Боловсон хүчнийг бид нар шалгуур үзүүлэлтээр ярьдаг байх ёстой болчихоод байна шүү дээ.

Ц.Нямдорж: -Нарийн шалгуураар ярьж болохгүй байгаа юм. Миний мэдэж байгаа баараггүй юм бол манай хуулийн байгууллага дотор яг нарийндаа мэргэжлийнхээ чиглэлээр, өөрийгөө маш сайн гадна талаасаа хамгаалалт үзсэн хэсэг бол манай цагдаа байдаг юм. Эд нар чинь жишээлбэл, жирийн цагдаа болохын тулд эхлээд 6 сар хэв журмын албанд, дараа нь цагдаагийн курст орж 6 сар суралцдаг, дараа нь тэр сургуулиа төгсөж чадвал “цагдаа” болдог. Жинхэнэ цагдаагаар ажиллаж байсан хуулийн мэргэжилтэй хүн аймаг, нийслэлийн цагдаагийн дарга болдог, хэрэг бүртгэх, мөрдөн байцаах ажил хийдэг. Гаднаас жишээлбэл, энгийн сургууль төгссөн хүмүүс гуйлтаар орох ямар ч бололцоо байхгүй ийм л систем шүү дээ. Аймаг, нийслэлийн цагдаагийн дарга нарын тухайд ажлын нөхцөл байдлыг харгалзаж, цагдаагийн байгууллагад олон жил ажилласан, удирдах алба хаших төвшинд хүрчихсэн. Наад зах нь аймаг, нийслэлийн цагдаагийн газарт ч юмуу, дүүрэгт хэлтэс, тасгийн даргаас доошгүй албан тушаал хашиж байсан хүмүүсийг манай нөхдүүд аймгийн удирдлагатай нь зохицоод, ойлголцоод томилдог ийм л систем явж байгаа. Гаднаас орох ямар ч бололцоо байхгүй. Жишээлбэл, энгийн хүн цагдаагийн дарга байсан түүх миний мэдэхийн сүүлийн 10 жил байхгүй.

Э.Бат-Үүл: -Би тэгж асуугаагүй. Одоо жишээлбэл, нийслэл хотод гэмт хэргийн гаралт маш их болчихлоо. Танхайралт хэрээс хэтэрлээ, ард иргэдийн амгалан тайван байдлыг хангаж ажиллах ажил муу байна гэж үзээд нийслэлийн цагдаагийн газрын даргыг өөрчилье ч гэдэг юмуу, эсвэл тухайн аймгийн цагдаагийн даргыг өөрчилье гэдэг ийм жишиг социализмын үед бас байсан. Миний мэдэж байгаагаар сүүлийн жилүүдэд л ингэж яригдахаа байчихаад байна. Нийслэлд гэмт хэргийн нөхцөл байдал хүндрээд байдаг, хүмүүсийн амгалан тайван байдлыг хангах асуудал дутагдалтай л байгаад байдаг. Гэтэл цагдаагийн дарга яагаа ч үгүй юм шиг ажиллаж байдаг. Яагаад гэвэл тэнд очиж байгаа нийслэлийн засаг дарга ч гэдэг юмуу, эсвэл Ерөнхий сайд ч гэдэг юмуу, цагдаагийн дарга, тагнуулын газрын дарга гэх мэтийн улсуудын кармалж яваад байдаг байхгүй юу. Энийг би Байнгын хороон дээр шүүмжлээд байгаа шүү дээ. Энийг л би асуугаад байна. Ийм шалгуур юм байна уу гэж асуугаад байгаа юм.

Ц.Нямдорж: -Гэмт хэргийн илрүүлэл, гаралтаас шалтгаалж цагдаагийн даргын асуудалд хандах гэхээр гарсан хэргээ нуудаг сөрөг үр дагавар гардаг. Аль болохоор бага хэрэг гаргаж сайн үзүүлэлттэй гарч, юмаа нууж дараад байх ийм хөшүүрэг болдог учраас энэ үзүүлэлтээр бол цагдаагийн даргыг солиход хэцүү. Нэг жил өсч л байдаг, дараачийн жил нь буурч л байдаг. Ажиллагаанаас нь шалтгаалдаг асуудал. Ер нь ажлын зайлшгүй шаардлага гараад, жишээлбэл, нэг газар олон жил ажилласан байвал сэлгэж ажиллуулах шаардлага гарцаагүй гардаг. Ийм үед л сэлгээ хийдэг. Жишээлбэл, сая намайг сайд байхад Сандаг-Очир генерал цагдаагийн дарга байснаас хойш Өмнөговийн цагдаагийн дарга, Хөвсгөлийнх солигдсон. Хөвсгөлийн удирдлагууд санал тавиад байсан учраас Говь-Сүмбэрийн цагдаагийн дарга байсан /хуучин Завханы цагдаагийн дарга байсан/ Мягмарсүрэн гэдэг хүнийг сэлгэж Хөвсгөлд тавьж байна. Говь-Сүмбэрийн цагдаагийн даргыг тавих асуудлыг шийдвэрлэхдээ цагдаагийн солигдох процесс бас явагдаад байгаа юм. Сандаг-Очир генералын үе явна, дараа нь Энх-Амгалангийн үе явна, З дахь үеийн цагдаа нар удирдлагад гарч ирэх юмуу гэсэн шилжилт явагдаж байгаа юм. Шинэ цагдаагийн дарга нарыг тавихдаа Эрүүгийн цагдаагийн алба, мөрдөн байцаах албанд сайн ажиллаж байгаа, цаашдаа аймаг, орон нутгийн цагдаагийн даргаар ажиллаад өөрийгөө мэргэжлийн төвшинд харуулчих хүмүүсийг Цагдаагийн ерөнхий газрын боловсон хүчин нь судлаад, тэр судалсан дүнгээ зөвлөлийн хурлаар оруулаад, аймгийн засаг дарга нартай нь бид энэ хүнийг тавих гэж байна, болж байна уу гэдгээ асуугаад, болж байна гэвэл харилцан ойлголцоод тавьж байгаа. Ийм системээр л явж байгаа. Тэрнээс яг улс төрийн зорилгоор ч юмуу аймгийн цагдаагийн дарга нарыг солиод байгаа юм үнэндээ байхгүй.Гарцаагүй дутагдал гаргачихсан хүмүүсийг ч бас солихоос аргагүй байдалдд оруулж л байна. 

Ноднин жил 7 дугаар сарын 1-ний хэрэг явдал, элдэв юмнаас шалтгаалаад нийслэлийн цагдаагийн даргын бүрэн эрхийг түдгэлзүүлэх санал прокуророос ирээд асуудал тийшээ болсон. Оронд нь Дарханы цагдаагийн дарга байсан, гайгүй болчихож магадгүй гэсэн, нэгэн залууг манай нөхдүүд авчраад нийслэлийн удирдлагатай ойлголцож байгаад л тавьсан. Тэр хүнд жишээлбэл, танил тал, арын хаалга гэсэн юм байхгүй. Хоёр дахь үеийн цагдаа. Эцэг нь бас цагдаагийн дарга байсан, хойно академи төгсөөд ирсэн. Дарханы орлогчоор ажиллаж байгаа, Дарханд нэлээн олон жил ажилласан тийм залууг авчраад ажиллаж чадах байх гэж найдаад л тавьж байгаа юм. Ийм ажлын шаардлага, нэг газар удсан гэх мэтийн олон юмыг харж үзэж, манай цагдаагийн удирдлагууд боловсон хүчнийхээ сэлгээг хийж байгаа. Шулуухан ярих юм бол цагдаагийн хэрэг бүртгэх, мөрдөн байцаах ажилд улс төрчид ороод байх бололцоо үнэндээ байхгүй. Дутуу ойлголт байдаг учраас сайд нь бүх юм шийддэг ч гэдэг юмуу, улс төрийн зорилгоор асуудалд хандаж байна гэсэн ийм яриа гараад байдаг. Хариу тайлбар хийх гэхээр хэрэг бүртгэх, мөрдөн байцаалтын ажиллагааны нууц руу орчих гээд байдаг төвөгтэй юмнууд байдаг. 

Сандаг-Очир генералд нэмж хэлэх юм байгаа юу?

Х.Жекей: -Нэмж хариулъя.

Д.Сандаг-Очир: -Сайд ерөнхий зарчмын, дарга нарын албан тушаалтны томилолтын талаар ярилаа. Дарга, албан тушаалтны томилоход хэд хэдэн үндсэн шалгуур үзүүлэлтийг харж үздэг. Албаны ажилдаа ажилласан хугацааны ажлын туршлага нь байна, мэргэжилд мэргэшсэн байдал нь байна, тухайн албан тушаалд томилоход ажиллах боломж, нөхцөлийг нь албаны, мэргэжлийн чиглэлийн талаас анхаарах зүйлүүд байна. Ийм зүйлүүдийг харж үзэж байгаад томилгоо хийдэг. Энэ дотор нэг онцлог зүйл нь бол албан тушаалын шатлалыг заавал дагасан ийм үзүүлэлт байдаг. Жишээлбэл, мөрдөн байцаагч, ахлах мөрдөн байцаагч, хэсгийн дарга, тасгийн дарга, хэлтсийн дарга, газрын дарга. Энэ бол шатлалаар явдаг. Гэнэтхэн нэг хэлтсийн дарга гэдэг юмуу, газрын дарга гэсэн юм гарч ирдэггүй. Анхнаас нь сургууль номоо төгссөн, мэргэжлийн боловсон хүчин, тодорхой алба ажилд ажилласан, үүргээ зохих хэмжээгээр гүйцэтгэх боломжтой, тэр албан тушаалын шатлалыг шат дараалан хийсэн, гэхдээ бас сайн боломжийн хийсэн ийм үзүүлэлтүүд байдаг.

Дарга нарын ажил төрөлтэй нь холбогдуулаад халдаг, сольдог ийм юм бий юу гэвэл бий. Тэр болгон яахав, Их Хурлын гишүүд гэдэг юмуу, иргэдэд хүрэх, хүрэхгүй юм, дотооддоо тэгж байгаа юмаа бид заримдаа сонин хэвлэлээр гардаг, заримыг нь бид албан ёсоор мэдээлдэггүй, хаалттай байдаг. Цагдаа дотооддоо хариуцлагын сайн хэмжүүртэй. Нийслэл Улаанбаатар хотод ёс журмын 24 цагийн эргүүл шалгалт ажилладаг. Албан хаагчдын хариуцлагыг байнга шалгаж, өдөр тутам мэдээ, мэдээлэл өгч байдаг. Цагдаагийн албан хаагчийн ёс зүй дүрэмтэй. Энэ жил бид 10-аад цагдаагийн дарга нарын зохих хэмжээний хариуцлага тооцсон. Санхүүгийн алба ажлын хариуцлагыг, орон нутгийн 3 цагдаагийн даргын ажлыг өөрчилсөн. Өнгөрсөн жил түрүүн сайд ярилаа. Нийслэлийн цагдаагийн даргын алба, ажил өөрчлөгдсөн, шинээр дарга томилогдсон. Энэ бүгдээс аваад үзэхэд айхтар улс төржсөн гэдэг юмуу, улс төрчдийн гар хөл ороод яваад байгаа гэдэг хардлага сэрдлэгэ манайханд их айхтар байдаг. Тэр дундаа үйлчилгээний байгууллага, хэл амтай, хэрүүл шуугиантай байдаг. Сайн, муу, хар, цагааны дундуур нь явдаг энэ албан ажилд аль, аль нь байдаг. Нэг дарга сольчиход л хэний хүнийг тавьчихав, хэн тавив гээд ар, өврөөс нь, цаагуураа яриад, наагуураа бичээд байдаг. Бичдэг, зурдаг нь бичдэг, зурдаг юм байгаа биз. Ер нь төрийн албыг хийх ёстой хүмүүс нь хийж, хийлгэх ёстой л гэж ойлгодог.

Зарчмын хувьд нэг их онцгой юм байхгүй. Манай орон хүн ам цөөтэй. Аль нутгийн хэн гэхээр л тэрнийх нь гараад ирлээ, энэнийх нь гараад ирлээ гэдэг. Цагдаад бас шалгуур үзүүлэлт, тодорхой ийм юм байдаг. Энэ дээр  гишүүд сайн бодитой ойлговол сайн байна. Харьцангуй хатуу сахилга, хатуу юмтай тэмцэл хийдэг. Өнөөдөр эрүүгийн нөхцөл байдал хүнд байгаа. Нийслэлд хүнд байгаа, улс орны хэмжээнд хүнд байгаа. Энд төр, засгаас арга хэмжээ авч байгаа. Түрүүн Бат-Үүл гишүүн хэллээ. Гэхдээ төр, засаг нь хангалттай авчихсан гэдэг юмуу, болчихсон гэж үзэж болохгүй гэж ойлгож байна.

Бидэнд 7 дугаар сарын 1-ний жишээ байгаа шүү дээ. Бороохой, бамбайнаас өөр цагдаад юу байсан юм бэ? Юу ч байгаагүй шүү дээ. Тэгээд тэрнээс болж янз, янзын зэвсэг техник хэрэглэсэн, болдоггүйг нь хэрэглэсэн гэх. Болдоггүй нь байхгүй. Ийм л юм болсон шүү дээ.

Э.Бат-Үүл: -Одоо тэрийгээ хангасан биз дээ?

Д.Сандаг-Очир: -Одоо хангаж чадаагүй байгаа. Захаас нь ганц нэг тусгай хэрэгслийг энэ жилийн төсөвт орж ирсэн юмнаас Солонгостой гэрээ, хэлэлцээр хийгээд, тэндээс ойр зуурын тусгай хэрэгслийн нэг удаагийн юмыг дөнгөж татаад байж байна. Цаашдаа дахиад нэг алхам хийнэ. Усан хөөргөт машин 2-ыг авна. Одоо л ийм юмтай болж байна шүү дээ. Монгол орон. Тэгээд эрүүгийн нөхцөл байдал угаасаа хүндхэн байсан. Тэрэн дээр санхүү, эдийн засгийн хямрал нүүрлэчихээд гэмт хэрэг нь үүнийгээ дагаж өсөөд. Цагдаагийн даргыг хэрэг зөрчил их гарлаа гээд солиод байвал солиод л байна. Их олон солигдоно доо. Яагаад гэвэл нөхцөл байдал нь ийм л байгаа юм чинь. Хэн ч байсан энийг солихоос арга байхгүй. Гардаг хэрэг нь гараад байна, сэргийлэх гэж байна, илрүүлэх гэж байна. Ингэж тэмцээд байсан. Одоо үндсэндээ цагдаа л тэмцэж байна. Урьд нь олон нийтийн ардын эргүүл урамшуулалтай гээд байсан. Одоо цаг үе, зах зээл гээд янз, янзын юмаар болж өгөхгүй байна. Тэгээд цагдаагаа зүтгүүлээд байдаг. Гарт нь барьдаг, хийдэг юм, хэрэглэдэг юм нь дутуу. Эргээд ял, ачаалалд тохдог. Монгол төр тогтвортой, хүчтэй байх юм бол цагдаагаа хүчтэй байна. Энэ бол миний хэлдэг ч үг биш. Ерөөсөө л олон улсын жишиг, хандлага нь энэ шүү дээ. Тэгээд жичлэх болохоороо жичилдэг ч гэдэг юмуу, энд, тэндээс янз, янзын үг яриа дуулддаг, яригддаг. Энэ байдлыг харьцуулж аар, саархан юмаар хандалгүй, эрүүгийн нөхцөл байдал нь юу байгаа юм, тэнд ажиллах хүч нь юу байгаа юм, боловсрол, мэдлэг нь юу байгаа юм, гартаа барьдаг техник, хэрэгсэл нь юу байгаа юм, энэ бүгдийг зөв харж, тэнцүүлж, тэгээд тавьдаг шаардлага нь бас өндөр байвал их сайн байгаа юм. Ингээд өнөөдөр Хууль зүйн байнгын хорооноос манай байгууллагаар явсан, ажил төрөлтэй танилцсан. Бид зовлон, жаргалаа үзүүлсэн, ярьсан. Энэ дээр Хууль зүйн байнгын хорооны гишүүд анхаарал тавиад, ер нь ямар байдалтай байгаа юм, болохгүй байгаа нь юу байна, цаашдаа бэхжүүлэх асуудал юу байна, анхаарал тавьж байгаа явдалд баярлалаа гэж хэлмээр байна.

Э.Бат-Үүл: -Сандаг-Очир генералын саяын хэлсэн зүйлээс би нэг зүйл дээр санаа нийлэхгүй байгаа шүү. Сүүлийн үед хуулиар оногдсон үүргээ биелүүлсэн гэдгээ сайн ойлгох ёстой шүү. Хуулиар оногдсон үүрэг шүү. Тэгэхгүй сүүлийн үед ам асуух маягтай асуудал тавьдаг. Бид ингээд, тэгээд, тэгсэн чинь тэгээд л гээд. Төрийн гүйцэтгэх байгууллага ийм зүйл ярьж болохгүй. Би тэгээд зориуд хэлээд байгаа юм. Тавьсан асуудлыг байгаа боломжоороо шийдээд байгаа гэдгийг л би зориуд хэлсэн. Хийх ёстой үүрэг. Тэгэхгүй бол одоо хилийнхэн орж ирээд бид хөөрхий, гар нүцгэн, хилээ хамгаалах гэж зогсоод гээд л туниад суугаад байвал яах юм бэ? Тэгж ярихгүй шүү. Би тэрийг хэлье.

Манай цагдаагийн сургалт нэн ялангуяа дээд шатны боловсон хүчин бэлтгэж байгаа нь ганцхан ОХУ-д зонхилж хийгдээд байгаа юм. Би нэг зүйлийг сайн ойлгодог. 1990 оноос өмнөх эрүүгийн нөхцөл байдал, гэмт хэргийн нөхцөл байдал, одоогийн гэмт хэргийн нөхцөл байдал хоёр бол хоёр өөр, тэс өөр асуудал болсон.  Жишээлбэл, ийм шинэ нөхцөлд ажиллах арвин туршлагатай улс орнууд нь бол миний ойлгож байгаагаар бол Англи, АНУ , Япон гээд. Энэ рүү дээд шатны цагдаа нараа, удирдах ажилтнуудыг бэлтгэх, ялангуяа эрүүгийн цагдаа нараа бэлтгэх чиглэлээр энэ рүү түлхүү хийхэд бэрхшээл байдаг юмуу? Үгүй юу?

Х.Жекей: -Хариулъя.

Ц.Нямдорж: -Ерөнхийдөө оролдоод болж өгөхгүй байгаа юм. Чадаж байгаа нь Орос, Герман, Туркын чиглэлээр бэлтгэж байгаа. Тэр нэг боломж байгаа. Германтай нэлээн ярьж байгаад /би хуучин байхдаа/ ганц, нэг хүний асуудал яригдаад болмоор юм ярьж байснаа чадаагүй юм билээ. Одоо дахиад оролдъё гэж бодож байгаа. 1998 онд шүүх, эрх мэдлийн шинэтгэлийн хөтөлбөр батлагдаж, тэр дагуу 10-аад жилийг нь Америкын 10 сая долларын тусламжийн хөрөнгөөр Монголын хуулийн байгууллагатай зууралдсан. Шүүх, прокурор хоёр овоо гайгүй болчихсон. Одоо дэлхийн банкны төсөл хэрэгжиж эхэлнэ. Энэ оноос шүүхийн шийдвэр биелүүлэх газар овоо гайгүй болчих байх. Болж өгөхгүй байгаа юм бол цагдаагийн чиглэлээр гадна талаас юм татах, бас гадагш хүн гаргаж сургах тал дээр үнэндээ яаж ч оролдоод болж өгөхгүй байна.

Түрүүчийн ярьдаг төсөл, хөтөлбөрийн үр дүнгийн талаар Бага хурал хийж, гадны 3, 4 төсөл манайд байгаа. Нэгдсэн нэг хурал хийгээд, Бага хурал хийгээд, дараагийн төсөл, хөтөлбөр боловсруулъя. Нэмэлт байх уу, шинээр байх уу гэдгээ жичид нь ярья гэж тохироод. Тэр хүрээн дотор ийм маягийн төслийг цагдаад хэрэгжүүлэх чиглэлийн юм яриад явж байна. Зарим улсын ЭСЯ-тай уулзаж, хөтөлбөрийн нөхдүүдтэй уулзаж, манай цагдаа үзсэн гэдэг юмаа нэлээн эрчимтэй ярьж байна. Үр дүн яаж гарахыг мэдэхгүй байна. Яг одоогийн байдлаар цагдаа, галт түймэртэй тэмцэх, хотын түргэн гэсэн төсөл Засгийн газрын чиглэлээр явж байгаа. Удахгүй шалгаруулалт нь явагдаж дуусаад ажил нь эхлэх байх. Дээр нь хот дотор сүлжээний юм байгаа. Телекамерын хяналтын системийн 17, 18 орчим сая долларын Солонгосын чиглэлийн зээлийн хөрөнгөөр нэг төсөл байгаа. Ийм хоёр төсөл Улаанбаатар хотын төвшинд хэрэгжих юм. 

Цаашдаа цагдааг чадавхижуулах арга хэмжээний хүрээнд өөрийн чинь ярьдаг, бусад орнуудад сургах боломжуудыг нээх ийм юм хөөцөлдөөд, олигтой болж өгөхгүй байна. Америкт ганц, нэг сурч төгссөн хүмүүс бий. Зарим нь ирээд цагдаагийн  байгууллагад Эрүүгийн цагдаагийн орлогч Чингис зэрэг ганц, нэг хүмүүс байна. Тэгэхдээ тэр бол бараг цэвэр хувийн журмаар.

Э.Бат-Үүл: -Би ер нь Засгийн газрын үйл ажиллагааны энэ дээр том доголдол байдаг юм гэж хараад байдаг. Ер нь биднээс гадны улсууд, харилцагч улсуудын тавьж байгаа хүсэлт их байдаг. Тэр хүсэлтийн дагуу бид бас зөрүүлж тавих шаардлага байх ёстой шүү дээ. Жишээлбэл, терриоризмтай тэмцэх асуудал бүх нийтийн асуудал. Энэ асуудалтай тэмцэхэд цагдаагийн хүчин маш чухал. Бид терриоризмтай тэмцэх энэ үйл ажиллагаан дээрээ цагдаагаа давын өмнө бэхжүүлэх шаардлагатай байна гэж яривал ойлголцож болмоор санагдаад байгаа юм. Жишээлбэл, мөнгө угаах ажил гээд. Бид Эрүүгийн хуулин дээр тавьсан шаардлагаар хийгээд л байдаг. Олон зүйлийг авч хийлээ, бид. Үүнийг хийж байхад бидэнд нөхөд минь ээ, цагдаагийн байгууллагын хүч чадал, боловсрол, жишээлбэл, санхүү, бүртгэлийн нарийн гүйлгээг шалгах зэрэг асуудал дээр хүртэл бидэнд яах аргагүй нарийн сайн боловсон хүчин. Тэр нь ялангуяа эрүүгийн шинжтэй, зохион байгуулалттай гэмт хэрэгтэй тэмцсэн үед яах вэ гэдэг энэ туршлага бидэнд хэрэгтэй юм гэж ярьдаг юм. Нямдорж сайд аа.

Ц.Нямдорж: -Сандаг-Очир генерал аа, саяын Бат-Үүл гишүүний асуугаад байгаа бусад орнуудаас дэмжлэг авах, боловсон хүчин сургах тал дээр байгаа нөхцөлийг миний хэлсэн дээр нэмээд хэлчих дээ.

Д.Сандаг-Очир: -Бат-Үүл гишүүний нэр дурдсан орнуудын цагдаагийн байгууллагын чиглэлийн үйл ажиллагаа, мэргэшил, мэдлэг өндөр хэмжээнд, сайн л даа. Би тэр дээр санал нэг байна. Тийшээ яваад сургачихна гэхээр хамгийн хүндрэлтэй нь гэхээр суралцах хугацааны сургалтын төлбөрийн асуудал зэрэг юман дээр асуудал болоод байдаг. ОХУ-тай олон жилийн харилцаа, хамтын ажиллагаатай учраас бидэнд сургалтын хөнгөлөлттэйгээр хийж өгдөг. Тэндээ очоод байраа олно, оюутан сурагчид эрүүл мэндийн хөнгөлөлт үзүүлэх зэрэг, тэр бүгдийг даана гэхээр их хүндрэл болчихдог. Оросоос Турк руу шилжчихсэн. Америк руу бид цөөн тооны хүмүүсийг хувийн журмаар явуулж суралцуулж байгаа. Өөрөөр хэтэрч чадахгүй л байгаа. Сонирхол их байна, төлбөрийг шийдэх асуудал хүндрэлтэй ийм л байдаг юм.

Цагдаагийн байгууллагыг бусад улс орны дэмжлэг туслалцаанд түшиглэх гээд.  Энэ ерөөсөө улс орон чинь хүчний байгууллагадаа тусдаа дэмжүүлэх төсөл хэрэгжүүлдэггүй. Угаасаа тийм шийдвэртэй. Сүүлийн үед, ноднингоос эхлээд АНУ-ын хувьд Конгресс дээр ярьж, зарим хөнгөлөлтэй тал дээр харж үзэх зөөлрүүлсэн чиглэл гараад тэр чиглэлийн төсөл Баянзүрх, Сонгино-Хайрхан дүүргийн 4 хороон дээр урьдчилан сэргийлэх, гэмт хэрэгтэй тэмцэх чиглэлээр төслийн юм яамнаас зохион байгуулаад хэрэгжүүлж байгаа. Ерөөсөө л анхных нь энэ. Цаанаасаа хаалттай байж ирсэн. Гарах гарцын хувьд саяын таны хэлдгээр терриоризмтай тэмцэх чиглэл, тийм юмны чиглэлийн хавсарганд нь гаднаас тусламж авдаг, манайхаас тэр дороо анхаарал тавьдаг иймэрхүү юм руу орох алхмыг цаашид бодвол ямар хэмжээнд байдаг юм гэхээс, боломж нь тиймэрхүү байгаад байсан юм.

Ж.Сүхбаатар: -Нямдорж сайдын хэлсэн дээр тодруулж асууя. Энд манай Хууль зүйн байнгын хорооноос ажилласан, олон ажлын хэсгүүд ажилласан байгууллагын төлөөлөгчид байгаа. Асуудлыг ойлгож байна. Үндсэн асуудал бол хоёр чиглэлд байгаа. 

1.Улсын төсөв дээр хүндрэлтэй байгаа ч гэсэн шийдвэрлэх асуудлуудаа тавьсан байгааг манай ажлын хэсгүүд ойлгож хүлээж авч байгаа. Ирэх жилийн төсөв дээр анхаарч ажиллана гэж хэлэх байна.

2.Тодорхой хэмжээгээр эрх зүйн дэмжлэг үзүүлж, эрх зүйн зохицуулалтууд дээр анхаарч ажиллах шаардлага байгаа. Ялангуяа хил хамгаалах газартай холбогдуулаад, бусад газруудтай холбоотой асуудлууд байгаа. Энийг ойлгож байна. 

Телекамерын тухай асуудал ярьж байна. Өнгөрсөн жилд телекамер яригдсан, замын хөдөлгөөний гэрлэн дохионы асуудал яригдсан. Би андуураагүй бол замын гэрлэн зохион шинэчлэх тухай асуудал дээр Солонгосын төсөл яваа. Тэнд ил, далд олон хүмүүс тэр рүү санаархаад яваад байгаагаас болоод энэ саатаад байна уу, юу болоод байна вэ? Өнгөрсөн жил тендер нь ирлээ гэсэн. Энэ жил эхэлж байгаа ажил байдаггүй, харагдахгүй байгаа. Нийслэлээр явахаар гэрлэн дохио алдаг оног ажиллах юм. Тэрнээс гадна сүүлийн үед гэмт хэргийн гаралт нүдэн баримжаа, хэвлэл, мэдээлэл, телевизээр харж байхад нэлээн ноцтой хэргүүд гарч байна. Машинтай аваад явчихдаг. Энэ тохиолдолд телекамерын хэрэгцээ ялангуяа төв, төвлөрсөн замын хэсгүүд дээр, олон нийт их цуглардаг газрууд дээр телекамерыг яаралтай хэрэгжүүлэх асуудал байгаа. Үүнийг яриад лав 2 жил боллоо. Энэ хаана, юундаа болоод ингээд саатаад байдаг юм бэ? Энийг хэлж өгөөч.

Ц.Нямдорж: -Баясгалан дарга, төслийн талаар  Сүхбаатар гишүүний асуултад хариул даа.

Г.Баясгалан: -Сүхбаатар гишүүний асуултад хариулъя. Төслийн хувьд ерөнхийдөө нэлээн амжилттай явж байгаа. Одоо тендер шалгаруулалт дуусаад Солонгосын LG гэдэг компани шалгаруулсан. Энэ 5 дахь өдрөөс эхлээд ажил гүйцэтгэх гэрээгээ эцэслэн тохирох гэж байгаа. Үндсэндээ ирэх 7 хоногоос тохирчихвол ажил эхлэхээр байгаа. Өмнө нь таны хэлж байгаа үнэн. Өмнө нь тодорхой хэмжээгээр тендерийн баримт бичиг, бас бус зүйлүүдээс болоод нэлээн хойш, урагшаа болж байсан юм билээ. Гэрлэн дохионы хувьд арай тусдаа төсөл байгаа. “Мон-7” гээд. Тэр бол нийслэлийн авто замын хэрэгжүүлэх төсөл. Одоо бидний ярьж байгаа төсөл бол ерөнхийдөө хяналтын систем. Энд зөвхөн цагдаа биш, Онц байдлын ерөнхий газар, эрүүл мэнд гээд хамтарсан, 101, 102, 103 гэсэн энэ бүх юм нэгтгэгдэх систем үүсэхээр байгаа. Энэ дээр тодорхой байшин, барилга, бас бус юмнууд зээлийн хэмжээнд хийгдэхээр байгаа. Энэ дээр зээлийн хэлэлцээр бүх юм нь батлагдаад одоо ажил гүйцэтгэх шатандаа орсон гэж хэлж болно. Энэ жилээс үндсэндээ барилга, угсралтад холбогдох юм нь хийгдээд явах ёстой. Бид ямар хугацаанд, ямар графикаар яаж хийх вэ гэдэг ийм нарийн юмаа гүйцэтгэгчтэйгээ тохирох шатандаа байгаа.

Х.Жекей: -Баярлалаа. Асуулт дууслаа. Үг хэлэх гишүүд байна уу?

Ж.Сүхбаатар: -Ажил танилцах явцад Хууль зүйн байнгын хорооны ажлын хэсгийг даргалсан. Хэд хэдэн ажлын хэсгүүд орж ажилласан. Тодорхой хэмжээгээр манай хуулийн байгууллагуудын ажил гүйцэтгэх чадвар, материал хангамж бүрдсэн байна. Тодорхой хэмжээгээр ажлын төвшин дээшилсэн байна. Одоо эргээд санаа зовоож магадгүй асуудал нь хэрвээ төсөв хумигдсантай холбогдуулаад, сахилга хариуцлага гэдэггүй юм гэхэд үйлчилгээний ерөнхий чанар, байгаа төвшингөө бууруулахгүй байх асуудал онцгой анхаарал татах ёстой байх. Тодорхой хэмжээгээр материал, техник, хэрэгсэл, ажиллах орчин нөхцөл нэмэгдээд ирэхээр хүн хүчний нөөц, мэргэшсэн ажилтнуудын шаардлага өсөж байна, техник хэрэгслүүдийг эзэмших шаардлага нэмэгдэж байх шиг байна. Энэ бүхнийг ойлгож байгаа. Гэхдээ бидний хувьд хамгийн чухал зорилт бол ажлын байгаа төвшинг бууруулахгүй байхад удирдлагууд маань анхаарч ажиллаасай. 

Гадаадын иргэн, харьяатын асуудал эрхэлсэн газар очсон. Тэнд бас л барилгынхаа ажлыг дуусгахад хэдэн төгрөг хэрэгтэй байгаад байдаг. Өмнөхтэй нь харьцуулбал нэлээн сайн сайжирсэн байх жишээтэй, үйлчилгээ бас нэмэгдээд байдаг. Тэгэхээр ажилтнуудынхаа урам зориг, ажлын зохион байгуулалт, төлөвлөлт дээр энэ жилийн онцлог хүндрэлтэй байдлыг харгалзаад байгаа төвшнөө бууруулахгүй байх тал дээр удирдлагууд анхаарч ажилаласай.

Хууль зүйн байнгын хорооны ажлын хэсгүүд бид түрүүн З.Энхболд гишүүний хэлдгээр Байнгын хорооны тогтоол гаргадаг юмуу, төсөв хэлэлцэх үед, 7, 8 дугаар сард төсвийнхөө асуудлуудыг бүрдүүлж өгөх. Засгийн газрын төвшинд боловсруулалт дээр та хэд анхаар, бид хэд УИХ-д ороод ирэхэд нь Хууль зүйн байнгын хорооныхоо төвшинд яг энэ жагсаасан асуудлуудыг тухайн үедд нь Байнгын хорооны гишүүдэд тарааж өгөөд, энэ дээр анхаарч ажиллая гэсэн бодол байна.

Ер нь Хил хамгаалах ерөнхий газартай танилцахад ч гэсэн энд тэмдэглэж хэлмээр байгаа юм бол ажил үүргийн гүйцэтгэл сайн байсан гэдгийг зориуд хэлмээр байна. Дээр нь цаашдаа хил орчмын бүс нутагт ашигт малтмал олборлох, тэрийг яаж ашиглах вэ гэдэг асуудал анхаарал татаж байгаа гэдгийг хил хамгаалах газрын нөхдүүд маань ч ойлгож байгаа, олон түмний зүгээс ч гэсэн энд анхаарал тавьж байгаа шүү. Ярьсан, хэлсэн асуудлаа бид энд оруулж ирэх ёстой.

Шүүхийн шийдвэр гүйцэтгэх байгууллагын барьсан газруудын шаардлага гайгүй байгаа. Бид хоригдож байгаа хүмүүсийн нөхцөлийг сайжруулахтай холбогдож хийж байгаа ажлаа дотоод нөөц бололцоогоо сайн дайчилдаг учраас үргэлжлүүлээд сайн ажиллахыг хүсэж байна. Ингээд бусад байгууллагын удирдлагуудад ч гэсэн удирдлагуудын чадвар чансааг шалгасан жил болж байна. Та бүхэнд ажлын амжилт хүсье.

Х.Жекей: -Бат-Үүл гишүүн.

Э.Бат-Үүл: -Би цагдаагийн асуудлыг түлхүү ярьдаг нь бол одоо манай цагдаагийн байгууллагын үйл ажиллагааны чадамж улс орны хувь заяанд чухал үүрэгтэй болчихоод байгаа юм. Нэн чухал болчихоод байна. Терриорист халдлага зэрэг янз бүрийн  нөхцөл байдлаас болоод өнөөдөр дэлхийн улс орнуудад нийгмийн амгалан тайван байдлын асуудлыг зөвхөн нийгмийн асуудал биш, эдийн засаг, хөгжлийн утгатай асуудал болоод хувирчихсан байгаа шүү дээ. Энийг би Их Хурал дээр удаа дараа ярьж байгаа. Дор хаяж аялагч, жуулчид гэхэд хаана, амгалан тайван байдал баталгаатай байна, тийшээ явдаг болж байгаа. Аюулгүй байдал хаана баталгаатай байна, хөрөнгө оруулагчид тийшээ явж байгаа. Тийм учраас яг ийм байдлыг хангах үүргийг хүлээсэн тэргүүн фронт дээр явж байгаа нь цагдаа байгаа. Сандаг-Очир генерал аа, та тэрийг зөвшөөрч байгаа, тэнд цагдаа байгаа. Тийм ээ.

Тийм ч учраас харин ч би Хууль зүйн байнгын хороон дээр өнөөдрийг хүртэл ажиллахдаа цагдаагийн байгууллагыг тусгай хэрэгслээр хангах, материал, техникийн баазыг нь бэхжүүлэх тал дээр байнга шаардлага тавьж байсан. Энэ дээр бид хөрөнгө, мөнгө хайрлах хэрэггүй. Одоо тайван амгалан байдал гэдэг нь асар чухал асуудал болж хувирсан. Болж өгвөл би боддог юм, Улаанбаатар хотоо дэлхийн амгалан тайван хотын эхний 5-д оруулчих юмсан гэж. Энэ маш чухал зүйл болно. Хүмүүс шөнө айх аюулгүй, 3, 4 цагт ч явж байдаг болгох. Гэтэл байдал сүүлийн үед нэлээн тааруу байна гэж дуулдаад байгаа юм. Сая Сандаг-Очир генерал ч нэлээн хэлчихлээ. Эдийн засгийн байдал хүндэрснээс болоод нэлээн төвөгтэй байдалтай болоод байна. Тэр тусмаа иргэдийн, хүний амгалан тайван байдлыг баталгаа маш их сулдаж байна гэлээ. Гадны хүмүүс ч гэсэн ярьж байна. Энд хөрөнгө оруулаад ажиллаж байсан хүмүүс ч туршлагаараа ярьж байна гэсэн. Ер нь гайгүй амгалан, тайван байсан. Одоо жаахан айдаг болоод байна шүү гэж. Энэ бол бидэнд их хохиролтой зүйл.

Хоёрдугаарт, цагдааг бэхжүүлэх шаардлага юу байгаа вэ гэхээр би нэг зүйлийг илэн далангүй цагдаагийнханд хандаж хэлье гэж бодож байна. Монголд уул, уурхайн баялгийн төлөө үнэхээр улс төр, санхүүгийн бүлэглэл, олигарх, гадна, дотныхон нийлсэн тусгай албадуудын том зодоон болж байгаа. Энэ бол үнэн. Одоо манай урьд нь гарч байсан гэмт хэргүүдээс бүр ч муухай юмнууд гарна. Нөгөө олигархууд гол улс төр хийдэг талбар нь уул, уурхайн баялаг болсон шүү дээ. Тэгээд гадна, дотны янз бүрийн улсуудтай нийлдэг болсон, тэд нараасаа мөнгө авдаг болсон, тэрүүгээрээ улс төр хийдэг болсон. Одоо эрүүгийн ертөнц рүү нэвтэрч орохгүй гэсэн баталгаа байхгүй, наадах чинь. Тийм учраас энэ дээр цагдаа нь л тулалдаж чадахгүй бол энэний эсрэг бид нар зогсож чадахгүй. Яваандаа иргэдийнхээ аюулгүй байдлыг биш, ерөөсөө улс орныхоо эрх ашгийг бодсон, улс төрчдийнхөө аюулгүй байдлыг хамгаалж чадахгүйд хүрнэ шүү. Энэ бол бид нарын сүүлийн үед жаахан эмзэглээд байгаа зүйл юм. 

Тийм учраас цагдааг зайлшгүй бэхжүүлэх ёстой гэж бодоод байна. Тэгэхдээ цагдааг бэхжүүлэхдээ цагдаа нь өөрөө хараат бус байдлаар бүрэн хангагдсан байх ёстой. Ямар нэгэн захиа даалгавар авдаггүй байх ёстой. Өөрсдөө авлигад болж өгвөл өртөхгүй байх ёстой. Тэгэхгүй бол хамаг итгэл найдвар байхгүй болчих аюултай болно. Тэгээд би яаж боловсон хүчнийг томилох вэ, Сандаг-Очир даргыг би хэлж байхаас үзэхэд ер нь Цагдаагийн хуулинд хуульчлаад өгчих хэрэгтэй юм байна. Ерөөсөө цагдаагийн боловсон хүчнийг ийм, ийм, ингэж томилж байна гэх. Наад зах нь ийм шаардлага хангах ёстой гэж. Дээр нь хараат бус байдлыг үйл ажиллагааных нь хараат бус байдлыг хангахын тулд ийм баталгааг төр гаргаж өгөх ёстой гэж тавимаар юм байна гэж бодогдож байна.

Би бас нэг зүйлийг цагдаагийнханд хүсмээр байна. Сэтгэлгээгээ жаахан өөрчлөөч ээ. Жагсаал, цуглаан болж байгаа, энэ үйл явдалтай холбогдуулаад би хэлэх гээд байна. 7 дугаар сарын 1-тэй ч холбогдуулаад. Одоо манайд ийм болчихоод байгаа шүү дээ. Жагсаал цуглаан хийхэд бусад ардчилсан улс оронд жагсаал, цуглаан хийж байгаа иргэдээ цагдаа нь хамгаалж явдаг. Манай цагдаа нар ордныг ирээд үхэн хатан хамгаалаад суудаг. Жагсаал цуглаанаа хамгаалж, тэднийг нийгмийн эмх замбараагүй байдал руу оруулахгүй байх талаас нь хянаж явах ажиллагааг хийх ёстой ийм цаг болсон юм биш үү гэж би хэлээд байна.

Уг нь Жагсаал, цуглааны хуулийг хэд хэдэн удаа хэлэлцэж батлахдаа жагсаал цуглаан чинь зориуд зөвшөөрөл авдаг байхыг яаж тооцож хийсэн бэ гэхээр, “бид ийм маршрутаар, ингэж явна” гэж зөвшөөрлөө аваад, зөвшөөрөл өгөгдөхөөр цагдаагийн хамгаалалт гараад, тэр үйл ажиллагаа нийгмийн амгалан байдлыг алдагдуулахгүйгээр явах ёстой гэдэг зарчмын үүднээс жагсаал, цуглааны хуульд тэрийг хийсэн. Тэгээд жагсаал, цуглаан хийх гэж байгаа хүмүүс нь тов тодорхойгоор бичиж өгдөг. “Бид ингэх гэж байгаа, энд хийнэ” гэж. Ийм утгатай хийсэн юм. Тэгээд тэр нь хэрэгжихгүй байгаа юм. Би яагаад тэгээд байна вэ гэхээр яваандаа нэн ялангуяа эдийн засгийн  хямрал хүндэрч байгаа үед ч гэсэн, дээр нь миний түрүүний хэлдэг. Одоо захиалгатай жагсаал, цуглаан их болно шүү. Олигархууд чинь жагсаал цуглаан худалдаж авч байгаа, сонгуулийн санал худалдаж авч байгаа. Ийм үед манай цагдаа бэлтгэлтэй байх ёстой гэж би шаардаад байгаа юм.

Дээр нь сайдад хандаж хэлэхэд яг үнэндээ  би заримдаа гайхаад байдаг юм. Монгол улсаас гуйх юм яг үнэндээ бусдад их байдаг. Иракт цэргээ оруулаач ээ, энхийг сахиулах үйл ажиллагаанд орооч, терриоризмын эсрэг хуулиа гаргаж өгөөч, мөнгө угаахын эсрэг хууль гаргаж өгөөч гээд. Одоо бол том, том баялгийг нэхэж байна. Тэрний төлөө том, том зүтгэлтнүүд нь ирж байна. Гэтэл манай Засгийн газрын гишүүд ийм юм ашиглахдаа их тааруу юмаа/хараад байхад/. “Та нар Таван толгойд орж болно, манай ураныг авч болно, тэгэхдээ бидэнд худалдааны нэг тааламжтай нөхцөл үүсгэ, манай хүмүүсийг сургаж өг, манай цагдаагийн байгууллагыг сургаж өг, та нар терриоризмын эсрэг явах гэж байгаа юм бол бид хүчирхэг цагдаатай байх ёстой” гэж зөрүүлж өөрийнхөө хүсэл зоригийг илэрхийлэхдээ тааруу байна гэж хараад байна. Ерөөсөө бидний баялаг дээр шунаж байгаа хүмүүсээс бид зөрүүлж юу нэхээд байгаа юм бэ? Юу ч нэхэхгүй байгаа шүү дээ. Нэхэхийн оронд нэг нь гар, хөлийнх нь хүн болчихсон, яаж хамтарч цохих вэ гээд яваад байгаа юм. Тэгмээргүй байна. Би энийг Засгийн газрын гишүүдэд анхааруулж хэлмээр байдаг юм. Зөрүүлж хүсэлт тавьж сураач, хөлийг нь авч сураач дээ гэж хэлэх гээд байдаг юм. Тэгэх юм бол бид яг үнэндээ терриоризмын эсрэг бодоод үз дээ, Нямдорж сайд аа. Зоригийг бүрэлгэсэн хэргийг өнөөдөр хүртэл олоогүй явна шүү дээ. Ийм хүмүүс яаж терриоризмтай тэмцэж чадах юм бэ? Энийгээ бид илэн далангүй хэлэх хэрэгтэй, ичиж зовохгүй хэлэх хэрэгтэй шүү дээ. Бид ийм байна. 

Бид Иракт орчихсон. Одоо оноо, байнд нь явж л байгаа улс шүү дээ. Тэгвэл бид хүмүүсээ бэлтгэх, сургах ажлууд маш их байна. Ийм зүйлүүдийг би хэлье. Мэдээж хэрэх одоо энэ шалгалтын дүн дээр хэлэлцсэн. Би Хилийн цэргийн газар очсоноо хэлье. Хилийн цэргийн удирдах газрынханд сэтгэл хангалуун байсан. Манай шалгалтын ажлын хэсэг талархаж байгаа. Дээр нь би Батжаргал даргад баяр хүргэе. Шүүхийн шийдвэр гүйцэтгэх албанд бид 7 дугаар сарын 1, янз бүрийн юмтай холбогдуулж очиж байсан. Бас л тэнд ажил сүрхий байгаа гэдгийг би энэ дашрамд хэлье гэж бодож байна.

Сандаг-Очир дарга аа, би лав Хууль зүйн байнгын хорооны гишүүний хувьд, Их Хурлын гишүүний хувьд цагдаагаас тавьж байгаа санал бүрийг дэмжихэд бэлэн байгаа шүү. Цагдаагийн ач холбогдол өнөөдөр эдийн засгийн утгатай болсон, аюулгүй байдлын утгатай болсон. Их өндөр утгатай болсон. Тэгээд цагдаагаа ашиг сонирхлын тэмцлийн талбар болгочихгүй байх тэр бололцоог бид хуулиндаа нэмэлт, өөрчлөлт оруулаад бий болгоё гэж бодоод байна шүү дээ. Та нар сая телевизийн дурангийн өмнө байдаг үгээ хэлэх шиг боллоо. Гэхдээ би ч бас зарим нэг юмыг мэднэ шүү дээ. Энэ дээр хамтарч ажиллахад бэлэн. Ер нь цагдаагаа сайтар бэхжүүлье гэж байгаа юм.

Х.Жекей: -Бат-Үүл гишүүнд баярлалаа.

Ц.Нямдорж: -Шалгалтын ажилтай танилцсан дүн хэлэлцэж байгаа учраас хоёр, гурван зүйл хэлье гэж бодсон юм. Их Хурлын гишүүд манай системийн байгууллагуудын ажилтай танилцсан явдал бидэнд ач холбогдолтой үйл явдал болсон гэж ойлгож байгаа. Нэгдүгээрт, байдал ямар байна вэ гэдгийг нүдээрээ үзэж мэдрэг. Хоёрдугаарт, цаашдаа энэ системд юу хэрэгтэй, юу шийдэх ёстой юм бэ гэдэг дээр гишүүд өөр, өөрийн ойлголттой болсон гэж бодож байна.

Сая бидний ажлын тухайд ганц нэг өөдрөг үг гишүүдээс сонслоо. Байдал тиймэрхүү байгаа. Гэхдээ энэ бол бидний хүрэх ёстой төвшин үү гэвэл биш, улам сайжруулах ёстой. Хил хамгаалалтын тал дээр ч, шүүхийн шийдвэр гүйцэтгэлийн тал дээр ч, цагдаа тал дээр ч, гадаадын иргэдийн асуудал, архивын асуудлаар ч шийдэх асуудлууд бий. Эмнэлэг байна. Энэ тал дээр бид нар одоо хүрсэн төвшингийн ажлаа сайжруулж, цаашдаа гайгүй болгох тал дээр эрчимтэй ажиллана гэдгээ хэлье.

Хэд хэдэн асуудалд Их Хурлын гишүүдийг, Байнгын хороог анхаарлаа хандуулж өгөөч гэж хүсмээр байна.

1.Цагдаагийн холбогдолтой кобойны асуудал. Энийг болдог бол энэ 4 жилд дуусгана гээд зорилт тавьчихсан байгаа. Засгийн газрын мөрийн хөтөлбөрт. Энэ ондоо байдал хүнд байгаа учраас 10 ширхэг кобой хойшлогдсон. Цаашид энэ асуудлыг шийдвэрлэх тал дээр гол анхаарал хандуулж өгөөч гэж хүсмээр байна.

2.Цагдаагийн байгууллагыг бэхжүүлэх тал дээр ийм нэг нэмэлт арга хэмжээ авах шаардлага байхыг үгүйсгэхгүй. Бат-Үүл гишүүний энэ асуудал дээр том өнцгөөс харж асуудал яриад байгаа. Бид хамтарч ажиллахад бэлэн байна.

3.Хоёр, гурван тулсан асуудал байна. Манай төрийн албан хаагчдын тусгай эмнэлэг байгаа. Энэ байшин шаардлага хангахаа байсан. Шинэ эмнэлгийн асуудал тавих гарцаагүй шаардлага байгаа юм. 

Хилийн цэргийн оюутны асуудал байгаа. Энэ асуудал дээр Их Хурлаас дэмжлэг авах шаардлагатай гэж бодож байгаа.

4.Шүүхийн шинжилгээний хүрээлэнгийн барьсан барилгын 340 саяын өрийн асуудал байгаа. Энийг шийдвэрлэх тал дээр цаашдаа Байнгын хороо анхаарал хандуулж өгвөл сайн байна гэдгийг хэлмээр байна.

Манай хилийн тал дээр энэ жил хөрөнгө оруулалтын асуудал бүр хасагдсан байгаа. Ноднин жил төлөвлөж байсан хөрөнгө оруулалтын асуудлыг дараагийн жилд оруулах, улмаар нэмж асуудал шийдвэрлэх тал дээр анхаарал хандуулж өгвөл сайн байна. Ийм гол хэдэн санааг би хэлье гэж бодсон юм.

Архивын барилгын асуудал байгаа. Энэ жил баригдаж эхлэх байсан. Ирэх жил оруулж ирье гэж бодож байна. Ер нь эхлүүлээд архивын асуудлыг цэгцэлж авахгүй бол дандаа үлдэгдлийн зарчмаар энэ байгууллага олон жил явж ирсэн. Түүх өөрөө дагаж устах гээд байгаа аюул байгаа учраас барилгын асуудал дээр нь анхаарал хандуулж өгөөч гэдгийг хэлье гэж бодсон юм.

Дутагдал, доголдлын тухайд бол үнэхээр хүний санаанд оромгүй алдаанууд гарч байна. Сая нэг иргэн өөрөө ч яасан хүн байсан юм, эдлэх ялынхаа хэмжээг мэддэггүй, манайхан ч мэддэггүй. Тэгээд урт хугацаагаар хууль бусаар ял эдэлсэн явдал манайд гарч байсан. Хөдөө  явж байхад зүгээр л хуульч хүний нүдээр хараад хэрэг биш гэдэг юмыг таньчихмаар юман дээр андуурч хэрэг шалгаад, хүчингүй хэрэгт 5 сарын дараа гомдол гарсны дараа хүн шийтгэчихсэн явдал гарч л байна. Эргээд тэрийгээ залруулах оролдлого хийгдэж байна.

Эрүүгийн хуулийн хэрэглээн дээр бид гадаадаас орж ирээд асуудалд холбогдож, хүн чирэгдүүлж байгаа явдлын талаар хэллээ. Ийм явдлууд гарч л байна. Ийм юм гаруулахгүй байх тал дээр бид цаашдаа их сайн ажиллая гэж бодож байгаа гэдгээ хэлье. Мөн ажилтай танилцсан гишүүдэд баярлалаа. Та бүхний танилцуулгад бичсэн, цаашид анхаарах асуудлын тухайд тэндээ бид ажиллая, энд та бүхэн ажиллах шаардлага гарах байх.

Ер нь 2006 онд УИХ-ын 14 дүгээр тогтоол гарч, Хууль зүйн байнгын хороон дээр хуулийн байгууллагын ажил шалгаж байгаад 14 тэрбум төгрөгийн асуудал шийдэж, тэр хүрээн дотор шүүхийн шийдвэр гүйцэтгэл, хил, цагдаа дээр нэлээн ажлууд хийгдсэн юм. Ийм нэмэлт арга хэмжээ авах шаардлага байна уу, үгүй юу гэдэг дээр манай ажилтай танилцсан гишүүдээс бодож үзэхийг хүсэж байна. Хэрвээ шаардлага байна гэж үзвэл Их Хурлын тогтоол гаргах чиглэлээр явах байх. Бид шаардлагатай мэдээлэл, нэмэлт баримтууд гаргаж өгөхөд бэлэн байна гэдгийг хэлье.

Х.Жекей: -8 ажлын хэсэг Хууль зүйн байнгын хорооны ажлын хэсэг Хууль зүй, дотоод хэргийн яамны харьяа агентлаг, байгууллагууд дээр ажиллалаа.  Хоёр үндсэн асуудал төвлөрөн гарч байна. 

-Эрх зүйн асуудлыг боловсронгуй болгох. Эрх  зүйн талаас хууль тогтоомжуудад өөрчлөлт оруулах, нэмэлт.

-Төсөв, хөрөнгөтэй холбоотой асуудал гарч ирж байна.

Байнгын хорооны ажлын хэсгээс очиж ажилласан гишүүд бүгд өөрсдийнхөө саналаа бэлтгэж Байнгын хороонд ирүүлсэн. Дээр нь яамнаас өөрсдийнхөө саналыг нэгтгэн ирүүлсэн. Бид энэ дээр анхааралтай хандаж, нэлээн үзэж харлаа. Засгийн газарт Байнгын хорооны ажлын хэсэг ажилласан тухай, зайлшгүй шийдвэрлэх асуудлуудын жагсаалтыг албан бичгээр хүргүүлье. Мөн яаралтай шийдвэрлэх асуудлуудын талаар, ялангуяа төсөв, хөрөнгөтэй холбоотой, эрх зүйн чиглэлээр шийдвэрлэх асуудлуудын талаар энэ ажлын хэсэг дахин нягталж үзээд, саналаа Байнгын хороонд танилцуулъя.

Манай ажлын хэсгүүдийг байгууллага, агентлагуудад очиж ажиллахад ажиллах нөхцөлөөр хангаж өгсөн нийт ХЗДХЯ-ны удирдлагын бүрэлдэхүүн, агентлаг, харьяа байгууллагуудад талархлаа илэрхийлж байна.

Энэ удаагийн ажлын хэсгийн гол зорилго юу байсан бэ гэхээр ер нь ажлыг газар дээр нь үзэж, харж, хамтын ажиллагааг бэхжүүлэх, цаашдаа шийдвэрлэх асуудал дээр хамтран ажиллах тийм л зорилгоор ажилласан. Тэр утгаараа өмнө тавигдсан зорилт биелэгдлээ, хангагдлаа гэж үзэж байна. Ингээд өнөөдрийн хэлэлцэх асуудал дуусаж байна. Та нөхдөд хүч хөдөлмөр зарцуулсан энэ хүнд албандаа их амжилт гаргахыг хүсэн ерөөе.

Оролцсон бүрэлдэхүүнд баярлалаа. Ажлын амжилт хүсье.

Х.Жекей: -Хуралдааны дараагийн асуудалд оръё.

Байнгын хорооны бүрэлдэхүүнд өөрчлөлт оруулах тухай
УИХ-ын гишүүн Ч.Сайханбилэгийг Хүний эрхийн дэд хорооны бүрэлдэхүүнээс чөлөөлж, УИХ-ын гишүүн Ц.Мөнх-Оргил, Х.Тэмүүжин нарыг Хүний эрхийн дэд хорооны бүрэлдэхүүнд оруулах тухай асуудал байна.

Их Хурлын тухай хуулийн 24.6 дахь хэсэгт Дэд хорооны бүрэлдэхүүнд зөвхөн харьяалах байнгын хорооны гишүүд орох бөгөөд дэд хорооны бүрэлдэхүүний тоо нь тухайн байнгын хорооны гишүүдийн 1/2-ээс илүүгүй байна гэсэн байдаг.

Үүнийг дэмжиж байна уу?

-дэмжигдлээ.

Их  Хурлын гишүүдэд баярлалаа. Хуралдаан хаасныг мэдэгдье.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ
Б.БАТГЭРЭЛ

